
ዝሓዝኩዎ ንብረት ክሸጦ 

“ዲ ማርያ ሓደ ካብ 
ሓሙሽተ ብሉጻት ተጻወትቲ 
ዓለም’ዩ” ኣሰልጣኒ ማርቲኖ

ተቐማጦ ከተማ ሪያድን 
ከባቢኣን፡ ኣብ ዳግመ-ህንጻ 
ሃገር፡ ምምካት ተጻብኦታትን 
ምሕያል ሃገራዊ መደባት 
መኸተን፡ ከምኡ’ውን ምሕያል 
ውድብ ህዝባዊ ግንባር 
ሱታፌኦም ከዕዝዙ ድሉዋት 
ምህላዎም ኣረጋጊጾም።

ተቐማጦ ሪያድ፡ ኣብ ዳግመ ህንጻ ሃገርን ምሕያል ውድብ ህዝባዊ ግንባርን 
ሱታፌኦም ከምዘዕዝዙ ኣረጋጊጾም

ንሳቶም ነዚ ዘረጋገጹ፡ ብ29 
ነሓሰ ምስ ኣምባሳደር ሃገረ 
ኤርትራ ኣብ ንግስነት ስዑዲ 
ዓረብ ኣቶ መሓመድ-ዑመር 
ማሕሙድ ኣብ ዘካየድዎ 
ርክብ’ዩ።
ኣምባሳደር መሓመድ-ዑመር 

ኣብ ዝሃቦ መግለጺ፡ ንዝካየድ 

ዘሎ ዳግመ-ህንጻዊ ስርሓት፡ 
ዲፕሎማሲያዊ ንጥፈታትን 
ህሉው ኩነታት ሃገርን ብዝርዝር 
ድሕሪ ምብራህ፡ ኣንጻር ህላወ 
ኤርትራን ህዝባን ዝቐንዐ 
ተጻብኦታት ብሓያል መኸተ 
ኣብ ውሽጥን ወጻእን ዝርከብ 
ህዝቢ ኤርትራን ሓይልታት 

ምክልኻሉን በብመድረኹ 
ክፈሽል ምጽንሑ ብምጥቃስ፡ 
ኣብ መጻኢ ክመጽእ ንዝኽእል 

ተጻብኦታት ንምምካት፡ 
ንቕሓቶም ኣበሪኾም ሓድነቶም 
ክዕቅቡ ኣዘኻኺሩ።

ማሕበረኮም ኤርትራውያን 
ነበርቲ ጆሃንስበርግን ከባቢኣን 
- ሪፓብሊክ ደቡብ ኣፍሪቃ፡ 
ብውህደት ህዝብን መንግስትን 
ንዝሰላሰል ዘሎ ዕማም ህንጸት 
ሃገር ብኣድናቖት ድሕሪ 
ምግላጽ፡ ጥሙር ሃገራዊ 
መደባት መኸተ ንምድንፋዕ 
ድልውነቱ ንዝለዓለ ተሳታፍነት 
ኣረጋጊጹ።
እቲ ማሕበረኮም ነዚ ዝገለጸ፡ 

ኣምባሳደር ኤርትራ ኣብ 
ሪፓብሊክ ደቡብ ኣፍሪቃን 
ሃገራት ደቡባዊ ኣፍሪቃን ኣቶ 
ሳልሕ ዑመር፡ ንህልው ኩነታት 
ሃገር፡ ዞባውን ኣህጉራውን 

ደቡብ ኣፍሪቃ፡ ማሕበረኮም ኤርትራውያን ኣበርክቶኡ ኣብ ሃገራዊ 
መደባት ንምሕያል ድልውነቱ ኣረጋጊጹ

ምዕባለታት ብመንጽር ጽልዋኡ 
ኣብ ሃገርና ከምኡ ድማ 
ብህዝብን መንግስትን ዝሰላሰሉ 
ዘለዉ ልምዓታዊ መደባትን 
መኸተ ኣንጻር ተጻብኦታትን 
ብዝምልከት ብ29 ነሓሰ ኣብ 
ዘካየደሎም ሰፊሕ ሰሚናር’ዩ።
ኣምባሳደር ሳልሕ ኣብ 

መግለጺኡ፡ መደባት ህንጸት 
ሃገር ንምጉንዳብ ታሪኻውያን 
ጸላእቲ ኤርትራ ዝኣልምዎ 
ውዲታት ብንቕሓት እናገጠምካ 
ዓቕሚታትካ ኣወሃሂድካን 
ሓድነትካ ዓቂብካን ተሳትፎኻ 
ምዕዛዝ መድረኽ ዝጠልቦ 
ሃገራዊ ዕማም ምዃኑ ብምጥቃስ፡ 

ሳላ ጻዕሪን ተወፋይነትን 
ህዝባን መሪሕ ውድብ ህዝባዊ 
ግንባርን፡ ኤርትራ ዝምስገን 
ገስጋስ ተመዝግብ ከምዘላ 
ኣረዲኡ።
ኣምባሳደር ሳልሕ ዑመር 

ኣብ መወዳእታ፡ ኣብ ወጻኢ 
ዝርከቡ ዜጋታት ከም ወትሩ 
መለለዪ ህዝቢ ኤርትራ ንዝኾነ 
ሓድነትን ዕቃበ ሃገራዊ መንነትን 
ብምንጽብራቕ፡ ንደቆም 
ብክብርታት ሕብረተሰቦም 
ንምዂስኳስ፡ ተጻብኦታት 
ብምልኣት ንምስዓርን መደባት 
ልምዓት ንምዕዋትን ተሳትፎኦም 
ከደንፍዑ ኣዘኻኺሩ።

ሓረስቶት ዘራእቶም ክሳብ ኣብ 
ቆፎኡ ዝኣቱ ምክትታሎም ክቕጽሉ፡ 
ኣመሓዳሪ ዞባ ደቡባዊ ቀይሕ-ባሕሪ 
ኣቶ ገርጊስ ግርማይ፡ ብክኢላታት 
ሕርሻ ተሰንዩ ምስ ሓረስቶት ንኡስ 
ዞባ ማእከል ደንካልያ ኣብ ዝገበሮ 
ርክብ ኣዘኻኺሩ።
ጻማ ድኻሞም ምህርቲ ኣብ 

ቆፎኡ ምስ ዝኣቱ ከምዝረጋገጽ 
ዝሓበረ ኣቶ ገርጊስ፡ ሓረስቶት 
ቀጻሊ ክትትል ብምግባር ዘራእቶም 
ካብ ባልዕ ክከላኸሉ፡ ኣባላት 
ሚኒስትሪ ሕርሻ ድማ ኣድላዪ 
ሞያዊ ምኽርን ሓገዝን ክገብሩሎም 
ተላብዩ። 
ኣብ ኪሚራ - ንኡስ ዞባ ማእከል 

ደንካልያ ዝርከብ 210 ሄክታር 
ናይ ሕርሻ መሬት ብትራክተራት 

ይሕረስ ከምዘሎ፡ ብመሰረት 
ኣቐዲሙ ዝተኻየደ ምስ’ቲ ከባቢ 
ዝሰማማዕ ብልቱግን መሸላን ክዝራእ 
ከምዝጀመረ ወኪል ኤሪና ሓቢሩ።
ሓረስቶት ኣብ ዝሃብዎ ሓበሬታ፡ 

መንግስቲ ምስ መሬቶም ዝሰማማዕ 
ዘርኢ ብምቕራቡን ብትራክተራት 
ክሕረሰሎም ምኽኣሉን ኣብ ስርሖም 
ዝህልዎ ኣበርክቶ ቀሊል ከምዘይኮነ 
ብምሕባር፡ ዝተርፍ ዕማም ናቶም 
ምዃኑ ተገንዚቦም ኣበርቲዖም 
ከምዝሰርሑ ገሊጾም።
 ኪሚራ፡ ኣብ ንኡስ ዞባ ማእከል 

ደንካልያ - ምምሕዳር ከባቢ ማብራ 
እትርከብ፡ ሰፊሕ ሕርሻዊ መሬት 
ዘለዋ ኮይና፡ ካብ ዓሰብ ንሸነኽ 
ሰሜናዊ ምዕራብ 350 ኪሎ ሜተር 
ርሒቓ ትርከብ። 

ሓረስቶት ዘራእቶም ክሳብ ኣብ ቆፎኡ 
ዝኣቱ ምክትታሎም ክቕጽሉ፡ ኣመሓዳሪ 
ዞባ ደቡባዊ ቀይሕ-ባሕሪ ኣዘኻኺሩ

ሓጺር መልእኽቲ ብዛዕባ ዓሶ
ሕማም ዓሶ ካብ ዓሶ ዝሓመመ ሰብ ናብ ጥዑይ ሰብ ብመንከስቲ ኣናፊልስ ዝተባህለት ኣንስተይቲ ጣንጡ 

ኣቢሉ ዝመሓላለፍ ሕማም ኢዩ።
ቀንዲ ምልክታት ወይ ስምዒታት ሕማም ዓሶ ድማ፡
- ቁሪቑሪ የብል
- የንቀጥቅጠካ (ገብኢ ይሕዘካ)
- ርእሲ የሕምም
- ሸውሃት ይዓጹ ማለት ናይ ምብላዕ ድሌት ኣይህልዎን
- ድሕሪ ብርቱዕ ረስኒ የርህጽ
- ይቐራጥመካ (መብዛሕትኡ ኣብ መላግቦታትን ጭዋዳታትን)
- ዝበላዕካዮን ዝሰተኻዮን የምልሰካ . . .ወዘተ።
ስለዚ ዝኾነ ሰብ እዞም ኣብ ላዕሊ ዝተዘርዘሩ ምልክታት ወይ ስምዒታት ኣብ ነብሱ ይኹን
ኣብ ስድራቤቱ ምስ ዝስዕብ ተቐላጢፉ ኣብ ከባቢኡ ናብ ዝርከብ መደበር ጥዕና ቀሪቡ ዘድሊ
መርመራ ብምግባር ብግቡእ መድሃኒት ሕማም ዓሶ ወሲዱ ክፍወስ ይግባእ።

ሚኒስትሪ ጥዕና

ጨንፈር ሚኒስትሪ ጥዕና 
ዞባ ጋሽ-ባርካ፡ ህዝቢ ጥዕናዊ 
ንቕሓቱ ክብ ኣቢሉ ኣብ 
ምግታእ ተመሓላለፍቲ 
ሕማማት ብሓፈሻ፡ ኣብቲ 
ኣህጉራዊ ስግኣት ኮይኑ ዘሎ 
ሕማም ኢቦላ ዘለዎ ኣፍልጦ 
ድማ ብፍላይ ንምዕባይ ዝሕግዝ 
ኣስተምህሮ፡ ንሰብ ሞያ ጥዕና፡ 
ዓበይቲ ዓዲ፡ ኣመሓደርቲ ከባቢ፡ 
ሓለፍቲ ጨናፍር ሚኒስትሪታትን 
ሃገራውያን ማሕበራትን ኣብ 
ኣቑርደት ሂቡ።
ኣብ’ቲ ብክኢላታት ዝተዋህበ 

ኣስተምህሮ፡ ሕማም ኢቦላ ዛጊት 
ኣብ ከባቢና’ኳ እንተዘይተራእየ፡ 
ብዛዕባ’ቲ ሕማም እኹል ኣፍልጦ 
ምስራጽ ወሳኒ ስለዝኾነ፡ ህዝቢን 

ኣቑርደት፡ ጥዕናዊ ንቕሓት ክብ ንምባል ዝዓለመ 
ኣስተምህሮ ተዋሂቡ
መሻርኽትን ጥንቃቐታቶምን 
ምክትታሎምን ከሐይሉ፡ ዝኾነ 
ምስ ምልክታት’ዚ ሕማም 
ዝመሳሰል ምስ ዝርእዩ ድማ 
ተቐላጢፎም ኣብ ከባቢኦም ናብ 
ዝርከብ ትካል ሕክምና ሓበሬታ 
ከመሓላልፉ መዘኻኸሪ ቀሪቡ።
ካብ ተሳተፍቲ ኣቶ መድሃኔ 

ሚኪኤል ኣብ ዝሃቦ ርእይቶ፡ 
መንግስቲ ንሃሳይነት ሕማም 
ኢቦላ ተገንዚቡ ህዝቢ ከሎ ገና 
ሓበሬታ ክህልዎን ክጥንቀቕን 
ንዝገብሮ ዘሎ ጻዕሪ ብምምስጋን፡ 
ህዝቢ ነዚ ሓልዮት’ዚ ተረዲኡ 
ኣብ ምክትታል ከባቢኡ 
ምርግጋጽ ክነጥፍ ተላብዩ።
ወይዘሮ ፋጥና እድሪስ ብወገና፡ 

እቲ ዝተዋህበ ኣስተምህሮ 

እዋናውን ኣገዳሲን ብምዃኑ፡ 
እቲ ኣስተምህሮን ጎስጓስን ኣብ 
ርሑቕ ከባቢታት’ውን ክካየድ 
ኣዘኻኺራ።
ኣመሓዳሪ ንኡስ ዞባ 

ኣቑርደት ኣቶ ተኽለብርሃን 
ገብረወልዲ ኣብ ዘመሓላለፎ 
መልእኽቲ፡ እቲ ኣስተምህሮ 
ኣብ እዋኑ ይወሃብ ምህላዉ 
ኣገዳሲ ከምዝገብሮ ብምጥቃስ፡ 
“ኢቦላ ዋላ’ኳ ኣብ ሃገርና 
ዛጊት ስለዘይተራእየ ክንሻቐል 
እንተዘይብልና፡ ንምክልኻሉ ግን 
ክንዳሎ ግቡእ’ዩ” ክብል፡ ኩሉ 
ዜጋ ምክትታልን ጥንቀቓን 
ክገብርን ቅልጡፍ ሓበሬታ 
ከመሓላልፍን ተማሕጺኑ።

***

ጥሙር ሃገራዊ ልምዓታዊ 
መደባት ንምዕዋትን ተጻብኦታት 
ንምፍሻልን ህዝቢ በብከባቢኡ 
ውዳቤኡ ኣሐዪሉ ዘካይዶ ዘሎ 
ጻዕሪ ብዝለዓለ ክቕጽሎ፡ ሓለፍቲ 
ህግደፍ ኣብ ንኡሳን ዞባታት 
ኣባሻውል፡ ማይተመናይ፡ 
ጎዳይፍን ሰምበልን ንጥፈታቶም 
ንምግምጋም፡ ብ31 ነሓሰ ምስ 
ወከልቲ ህዝቢ ኣብ ዘካየድዎ 
ርክብ ኣዘኻኺሮም።
ኣብቲ ርክብ፡ ህዝባዊ ግንባር 

ባህሊ ዓያይነት ንምዂስኳስን 
ክብርታት ሕብረተሰብ 
ንምዕቃብን ኣበርቲዑ ይሰርሕ 
ምህላዉ ዝሓበሩ’ቶም ሓለፍቲ፡ 
ንመንእሰያት ዒላማ ዝገበረ 
ሸርሕታት፡ ህዝቢ ብሓፈሻ 
መንእሰያት ድማ ብፍላይ 
ክነቕሑሉ ከምዝግባእ 

ሃገራዊ ልምዓታዊ መደባት ንምዕዋት ህዝቢ በብከባቢኡ ዘካይዶ ጻዕሪ 
ብዝለዓለ ክቕጽሎ መዘኻኸሪ ቀሪቡ

ኣስሚሮምሉ።
ኣመሓደርቲ ናይ’ተን ንኡሳን 

ዞባታት ብግደኦም ኣብ ዘቕረብዎ 
ጸብጻባት፡ ዝሕንጸጹ መደባት 
ሳላ ልዑል ተሳትፎ ህዝቢ 
ብኣድማዕነት ይትግበሩ ምህላዎም 
ብምጥቃስ፡ ቀንዲ ዕላማ ናይ’ቲ 
ርክብ፡ ናይ ምብህሃል መድረኽ 
ብምፍጣር፡ ኣብ ስራሕ ንዝረኣዩ 
እወታዊ ጎድኒ ብምዕዛዝ፡ ጸገማት 
ንምውጋድ ከምዝኾነ ገሊጾም።
ኣብ ምዕቃብ ማይን ሓመድን 

ከምኡ’ውን ጽሬት ከባቢ ዝርአ 
ዘሎ ውህደትን ተወፋይነትን፡ 
መርኣያ ናይቲ እናተወራረሰ 
ዝመጽእ ዘሎ ክብርታት ህዝቢ 
ኤርትራን ህዝባዊ ግንባርን 
ከምዝኾነ ክበርህ እንከሎ፡ እዚ 
ክቡር ባህሊ ተዓቂቡ ናብ 
ወለዶታት ዝሰገጋገረሉ ባይታ 

ብምጥጣሕ ብቑዕን ኣፍራዪን 
ዜጋ ንምህናጽ ቀጻሊ ጻዕሪ 
ክካየድ መዘኻኸሪ ቀሪቡ።
ተሳተፍቲ ኣብ ዝሃብዎ 

ርእይቶ፡ ኣብ መንጎ ሓለፍትን 

ህዝብን ቀጻሊ ርክባት ክህሉ፡ 
ህዝቢ ዋሕስ ከባቢኡ ስለዝኾነ 
ጸጥታ ኣብ ምውሓስ ተራኡ 
ክብ ከብል፡ ከምኡ’ውን ናብ 
መንእሰያት ዝቐንዐ ቀጻሊ 

መደባት ክህሉ ዝብሉን ካልኦትን 
ርእይቶታት ብምቕራብ፡ 
ኣብ ምዕዋት ዝውጠኑ 
መደባት ተራኦም ከምዘዕዝዙ 
ኣረጋጊጾም።

ሓይሊ ትሕተ-ዉኖ
ምሉእብርሃን ሃብተገብሪኤልልቦናን ፍልስፍናን

ሓይሊ ትሕተ-ዉኖኻ ማእለያ የብሉን። 
ይድርኸካ፡ ይመርሓካ ከምኡ’ውን ካብ 
መኽዘን ዝኽርኻ ኣስማት፡ ጭብጥታትን 
ትርኢታትን የግህደልካ። ትሕተ-ዉኖኻ 
ንትርግታ ልብኻ ይጅምሮ። ንዑደት ደምካ 
ይቆጻጸሮ፡ ንስርዓተ-ምሕቃቕካ የረጋግኦ…። 
ንእሽቶ ሕብስቲ ክትበልዕ እንከለኻ፡ ትሕተ-
ዉኖኻ ናብ ኣካሊት፡ ጭዋዳ፡ ዓጽምን ደምን 
ይቕይሮ። 
እዚ መስርሕ ክንዮ ብልሒ እቲ ዝለበመ 

ሰብ ናይ ዓለምና’ዩ። ትሕተ-ዉኖና 
ንኹሎም ኣገደስቲ መስርሓትን ተግባራትን 
ኣካልና’ዩ ዝቆጻጸር። መልሲ ናይ ኩላቶም 
ግድላት ድማ ይፈልጥ። ትሕተ-ዉኖና 
ከቶ ኣይድቅስን እዩ። ዕረፍቲ ዝብሃል 
ኣይፈልጥን። ኩሉ ግዜ ብስራሕ ምስ 
ተጸምደ እዩ።
 ንትሕተ-ዉኖኻ ብዝግባእ እንተ 

ተጠቒምካሉ፡ ኣብ ልዕሌኻ ተኣምራታዊ 
ለውጢ ክንጸባርቕ እንከሎ ክትግንዘብ 
ኢኻ። ኣብ ውሽጥኻ ዘለዉ ሓይልታት 
ወጺኦም፡ ዝበሃግካዮ ለውጢ ምስ ኣምጽኡ፡ 
ሓንጎልካ ኣብ ጥርዚ ክበጽሕ’ዩ። ምኽንያቱ፡ 
ድሮ ምስቲ ኣድማሳዊ ሓይሊ ጥቡቕ ርክብ 
ጀሚርካ ማለት እዩ።
 ትሕተ-ዉኖኻ ምንጪ 

ሚሳላውነትካ (ideals)፡ ባህግኻን ልግስኻን 
እዩ። ሼክስፒር ንትሕተ-ዉኖኡ ስለ ዘበርበሮ 
እዩ፡ ነቶም ካብ ማእከላይ ብልሒ ዝነበሮም 
መዛንኡ ተኸዊሎም ዝነበሩ ዓበይቲ  ሓቅታት 
ክግህድ ዝኸኣለ። ግሪኻዊ ቀራጺ ፊዲያስ፥ 
ጽባቐ፡ ምዕሩይነት፡ ሚዛናውነት… ብዓረን 
ብሮንዛን ክቐርጽ ዝኸኣለ፡ ካብ ትሕተ-
ዉኖኡ መልሲ ስለ ዝረኸበ’ዩ። ኢጣልያዊ 
ቀባኢ ራፋኤል ንማዶና ክስእል ዝኸኣለ፡ 
ቢትሆቨን ንሲንፎኒታት ከወሃህድ ዝኸኣለ፡ 
ንትሕተ-ዉኖኦም ስለ ዝኣመኑ እዮም።
ዝኾነ ሓሳባት፡ እምነታት፡ ርእይቶታት፡ 

ክልሰ-ሓሳባት ሃሜንነት (dogma)… ኣብ 
ትሕተ-ዉኖኻ ዝጸሓፍካዮ፡ ዝወቐርካዮ 
ወይ ዝሓተምካዮ፡ ከም ዉድዓዊ መርኣያ 
ኩነታትን ፍጻመታትን ኢኻ እትምኮረሉ። 
ነቲ ኣብ ውሽጢ ዝጸሓፍካዮ፡ ብግዳም 
ትምኮረሉ። ኣብ ህይወትካ ክልተ ገጻት 
ኣለዉ፥ ዉድዓውያንን ባዕላውያንን፡ 
ዝርኣዩን ዘይርኣዩን፡ ሓሳባትን መርኣያን 
(manifestation)…።
ኣእምሮኻ ንሓሳባትካ ይቕበል። ሓሳባትካ 

ኣካል ዉኖኻ’ዩ። ዉኖኻ ወይ ዉድዓዊ 
ሓንጎልካ ነቲ ሓሳብ ምሉእ ብምሉእ እንተ 
ተቐቢልዎ፡ ናብ ኣእምሮ (brain) ሓንጎልካ 
(mind) ይለኣኽ። ኣብኡ ስጋ ይለብስ’ሞ፡ 
ኣብ ተመክሮኻ ይግለጽ። 
ትሕተ-ዉኖኻ ኣይማጎተካን’ዩ። በቲ 

ዝጸሓፍካሉ’ዩ ዝምእዘዝ። ንፍርድን 
መደምደምታን ዉኖኻ ከም ናይ መወዳእታ 
ይቕበሎ። ኩሉ ግዜ ኣብ ደብተር ህይወትካ 
ክትጽሕፎ እንከለኻ፡ ሓሳባትካ ተመክሮኻ 
ይኾኑ። ከምቲ ደራሲ ራልፍ ዋልዶ 
ኤመርሰን ዝበሎ፡ “ሰብ ነቲ ካብ ነዊሕ እዋን 
ኣትሒዙ ዝሓሰቦ እዩ ዝመስል።”
ዊልያም ጀምስ እተባህለ ሊቕ ስነ-ልቦና፡ 

“ንዓለም ዘንቀሳቕስ ሓይሊ፡ ኣብ ውሽጢ 
ትሕተ-ዉኖኻ’ዩ ዝርከብ” ብምባል ገሊጹ። 
ትሕተ-ዉኖኻ ደረት ኣልቦ ብልሕን ጥበብን 
ይውንን። ንዕኡ ዝምግብ መስመር፡ ሕጊ 
ህይወት ይበሃል። ዝኾነ ኣብ ትሕቲ-ዉኖኻ 
ዝጸዓንካዮ፡ ምትግባሩ ዘይተርፍ’ዩ። ክንዲዝኾነ፡ 

ብቕኑዕን ሃናጽን ሓሳባት ክንጽዕኖ ይግባእ።
ኣብ ዓለምና ብዙሕ ዕግርግርን መከራን 

ዝርኣዩ ዘለዉ፡ ደቂ-ሰብ ንዝምድና ዉኖኦምን 
ትሕተ-ዉኖኦምን ክርድእዎ ስለ ዘይከኣሉ’ዩ። 
እዞም ክልተ መትከላት ብስኒት፡ ቅድወት፡ 
ሰላምን ዉህደትን እንተ ሰሪሖም፡ ጥዕና፡ 
ሓጎስ፡ ሰላምን ደስታን ትረክብ። ዉኖን 

ትሕተ-ውኖን ብውህደት ብሰላምን ክሰርሑ 
እንተ ጀሚሮም፡ ሕማምን ባእስን ይጠፍእ።
መቓብር ሀርመስ ብዓቢ ትጽቢትን 

ህንጡይነትን’ዩ ተኸፊቱ። እቲ ምንታይሲ፡ 
እቲ ዝዓበየ ምስጢር ደቂ-ሰብ ኣብኡ ክጸንሕ 
እምነት ነይሩ። እቲ ምስጢር፡ “ከምቲ ኣብ 
ዉሽጢ ዘሎ፡ ኣብ ደገ ኣሎ። ከምቲ ኣብ 
ላዕሊ ዘሎ፡ ኣብ ታሕቲ ኣሎ።” ዝብል ኮይኑ 
ተረኺቡ። 
ብኻልእ ኣበሃህላ፡ ኣብ ትሕቲ-ዉኖኻ እተጻዕነ 

ኩሉ፡ ኣብ ዓለባ ጠፈር ይግለጽ። ምንቅስቓስን 
ስምዒትን ሚዛኖም ክሕልዉ ኣለዎም። እቲ 
ኣብ ሓንጎልካ ዘሎ፡ ኣብ ኣካልካን ከባቢኻን 
ኣሎ። እዚ እቲ ዝዓበየ ሕጊ ህይወት’ዩ።
ኣብ ኩሉ ተፈጥሮ፡ ሕጊ ተግባርን ግብረ-

መልስን ከምኡ’ውን፡ ምንቅስቓስን ዕረፍትን 
ትረክብ። እዞም ክልቲኦም ሚዛናውነት 
ክሕልዉ ይግባእ። ብድሕሪኡ ውህደትን 
ምዕሩይነትን ይስዕብ። ንስኻ ኣብ ዓለም ዘለኻ፡ 
መትከል ህይወት ብውህደትን ብናዕታን 
ብኣኻ ንኽሓልፍ’ዩ። እቲ ዝኣቱን ዝወጽእን 
ማዕረ ክኸውን ይግባእ። እቲ ተምሳጥን 
ዝግለጽን ማዕረ ክኸውን ይግባእ። ኩሎም 
ጭንቀትካ ብሰሪ ዘይተማልኡ ባህግታትካ 
ዝሰዓቡ እዮም።
ብኣሉታዊ፡ ኣዕናውን ክፍኣትን እንተ 

ሓሲብካ፡ እዞም ሓሳባት ኣዕነውቲ ስምዒታት 

የራብሑ’ሞ፡ ንግዳም ብምውጻእ ይንጸባረቑ። 
እዞም ስምዒታት ብባህሪኦም ኣሉታውያን ስለ 
ዝኾኑ፡ ሳዕቤኖም ጸገም ልቢ፡ ኣልሰር፡ ወጥሪ፡ 
ሻቕሎት… ይኸውን።
ሕጂ ብዛዕባ ነብስኻ እንታይ ሓሳብ ወይ 

ስምዒት ኣለካ? ኩለንተናኻ ነቲ ሓሳብ’ዩ 
ዘንጸባርቕ። ኣገዳስነትካ፡ ኣካልካ፡ ፊናንሳዊ 
ኩነታትካ፡ ኣዕሩኽትኻን ማሕበራዊ 
ኩነታትካን፡ ንፍጹም ነጸብራቕ ብዛዕባ ገዛእ 
ርእስኻ ዘለካ ሓሳብ እዮም ዝዉክሉ።
ብኣሉታዉያን ሓሳባት ገዛእ-ርእስና ነቑስል። 

ብምቕናእ፡ ምሕራቕ፡ ፍርሒ ወይ ሕነ 
ምፍዳይ ክንደይ ሳዕ ንገዛእ ርእስኻ ኣቑሲልካ 
ኣለኻ? እዚኦም ኣብ ትሕቲ-ዉኖኻ ዝኣትዉ 
መርዚ እዮም። ምስዞም ኣሉታውያን 
ኣረኣእያታት ኣይተወለድካን። ንትሕተ-
ዉኖኻ ህይወት ብዝህቡ ሓሳባት እንተ 
መጊብካዮ፡ ኩሎም እቶም ኣዕለቕሊቖምኻ 
ዝነበሩ ኣሉታውያን ኣረኣእያታት ተጸሪጎም 
ክወጽኡልካ እዮም። ነዚ መስርሕ እንተ 
ቐጺልካዮ፡ ኩሉ ዝሓለፍካዮ ኣሉታ ተሓኺኹ 
ከም ዘይዝከር ይኸውን።
ደቂስካ እንከለኻ ይኹን ዋላ ተበራቢርካ፡ 

እቲ ዘይሕለሎ ትሕተ-ዉኖኻ ብዘይ ሓገዝ 
ዉኖኻ ንኹሎም ተግባራት ኣካልካ ይቆጻጸሮ። 

ንኣብነት፡ ደቂስካ እንከለኻ ትርግታ ልብኻ 
ህርመቱ ሓልዩ ይቕጽል፡ ሳንቡእካ ግቡእ ዕዮኣ 

ተሰላስል፡ ስርዓተ-ምሕቃቕ ብዘይ ዝኾነ ጸገም 
ይቕጽል፡ ጸጉርና ደቂስና እንከለና ንኹን 
ዋላ ምስ ተበራበርና ዕብየቱ ኣየቋርጽን። ካብ 
ምስ ተበራበርና ንላዕሊ ደቂስና ዝያዳ ከም 
እንርህጽ ሊቃውንቲ የረጋግጹ። ኣዒንትና፡ 
ኣእዛንናን ካልኦት ህዋሳትናን ዋላ ኣብ እዋን 
ድቃስና ንጡፋት እዮም። ንኣብነት፡ ዝበዝሑ 
ዓበይቲ ሊቃውንቲ ደቂሶም እንከለዉ፡ ነቶም 
ዘጸግምዎም ዝነበሩ ግድላት ክፈትሕዎም 
ክኢሎም። እቶም መልስታት ብመንገዲ 
ሕልሚ እዮም ተጋሂዶምሎም።
ብዙሕ ግዜ ዉኖኻ ኣብ ንቡር ህርመት 

ልብኻ፡ ሳንቡእካን ተግባር ከሰዐኻን 
መዓናጡኻን ጣልቃ ይኣቱ’ዩ። ብመንገዲ 
ጭንቀት፡ ሻቕሎት፡ ፍርሕን ቅዛነትን’ዩ 
ጣልቃ ዝኣትወካ። ከምዚ ዓይነት ቅጥዒ 
ሓሳባት፡ ኣብ ዉህደት ተግባር ትሕተ-ዉኖኻ 
ጣልቃ ይኣቱ።
ሓንጎልካ ክጭነቕ እንከሎ፡ እቲ ዝበለጸ 

ፍታሕ፡ ነቲ ዘጨንቐካ ንኽወጽእ ኣፍቂድካ 
ክትዛነ ኣለካ። ትሕተ-ዉኖኻ ብሰላም፡ 
ዉህደትን ቅዱስ ተግባራትን ስራሑ ክቕጽል 
ንገሮ። ኣብ ሓጺር ግዜ ኩሎም ተግባራት 
ኣካልካ እንደገና ብንቡር ክቕጽሉ እንከለዉ 
ከተቕልበሎም ኢኻ። ንትሕተ-ዉኖኻ 
ብልዑል ርእሰ ተኣማንነት ከም እትዛረቦ ዘለኻ 
ኣረጋግጽ።
ትሕተ-ዉኖኻ ብዝኾነ ዋጋ ንህይወትካ 

ዓቂቡ ጥዕናኻ ክሕሉ እዩ ዝጽዕት። ስድራኻ 
ከተፍቅር ይድርኸካ። ሃንደበት ሕማቕ 
መግቢ በሊዕካ ንበል። ትሕተ-ዉኖኻ ከም 
እትተፍኦ (regurgitate) ይገብረካ። ንትሕተ-
ዉኖኻ እንተ ኣሚንካዮ፡ ጥዕናኻ ዓቂብካ 
ክትቅጽል ትኽእል።
 ቅድም ቀዳድም ከተቕልበሉ 

ዘለካ፡ ትሕተ-ዉኖኻ ወትሩ ኣብ ስራሕ 
ምህላዉ እዩ። ለይትን መዓልትን ንጡፍ 
ኣሎ። ትሕተ-ዉኖኻ ሃናጺ ኣካልካ እዩ። 
የግዳስ፡ ነቲ ሰላሕታዊ ውሽጣዊ መስርሕ፡ 
ብዉኖኻ ክትቀርጾ ወይ ክትሰምዖ 
ኣይትክእልን ኢኻ። ዋኒንካ ምስ ዉኖኻ 
እምበር፡ ምስ ትሕተ-ዉኖኻ ኣይኮነን።
 ዉኖካ ዝበለጹ ነገራት ጥራይ 

መታን ክጽበ፡ ብዕዮ ከም ዝጽመድ ግበሮ። 
እቶም ሓሳባት ኣብ ፍቕሪ፡ ሓቂ፡ ፍትሕን፡ 
ጽቡቕ ጸብጻብን መሰረት ዝገብሩ ክኾኑ 
ከም ዘለዎም ኣረጋግጽ። ብዛዕባ ዉኖኻ 
ሕጂ ጥንቓቐ ግበር። ብልብኻ ድማ፡ ትሕተ-
ዉኖኻ ብመሰረት ኣተሓሳስባኻ ይገልጽን 
የራብሕን ምህላዉ ኣብ ግምት ኣእትዎ።

 ከምቲ ማይ ቡንባ ክወጽእ 
እንከሎ ቅርጺ ናይቲ ቡንባ ዝሕዝ፥ 
መትከላት ህይወትካ’ውን ብመሰረት ባህርይ 
ኣተሓሳስባኻ እዩ ዝውሕዝ። እቲ ዘሕዊ 
ሓይሊ ትሕተ-ዉኖኻ ኣብ ውሽጥኻ ከም 

ውህደት፡ ጥዕና፡ ሰላም፡ ባህታን፡ ምልኣትን 
ኮይኑ ይውሕዝ ከም ዘሎ ኣስተውዕል። ከም 
ህያው ብልሒ-ሓንጎል፡ ፈቃር ዓርኪ ሕሰቦ። 
እናነጣጠፈ፡ እናደረኸን እናማዕበለን ቀጻሊ 
ኣብ ውሽጥኻ ከም ዝውሕዝ ዘሎ ጽኑዕ 
እምንቶ ይሃልኻ።
 ክዝከሩ ዝግበኦም ነጥብታት፡-
1. ትሕተ-ዉኖኻ ንኹሎም መስርሓት 

ኣካልካ ይቆጻጸር፥ መልሲ ናይ ኩሎም 
ግድላት ይፈልጥ።
2. ቅድሚ ምድቃስካ ንትሕተ-ዉኖኻ ዕዮ 

ገዛ ሃቦ። ተኣምራታዊ ዕዮኡ ኣብ ልዕሌኻ 
ከም እተተግበረ ከተረጋግጽ ኢኻ።
3. ዝኾነ ኣብ ትሕተ-ዉኖኻ እትጽዕኖ፥ ኣብ 

ዓለባ ጠፈር ከም ኩነታት፡ ተመኩሮታትን 
ፍጻመታትን ይግለጽ። ክንዲ ዝኾነ፡ ኣብ 
ዉኖኻ ንዝርከቡ ሓሳባት ተጠንቂቕካ 
ክትሕልዎም ይግባእ።
4. ኩሎም ጭንቀታት ውጽኢት 

ዘይተማልኡ ባህግታት እዮም። ንዕንቅፋታት፡ 
ምድንጓያትን ጸገማትን ኢድካ እንተ ሂብካ፡ 
ትሕተ-ዉኖኻ ብእኡ መሰረት ይምልስ። 
ከም ሳዕቤኑ፡ ንጽቡቕካ ዓጊትካ ትሕዞ።
5. ሕጊ ተግባርን ግብረ-መልስን ኣድማሳዊ 

እዩ። ሓሳብካ ተግባር ክኸውን እንከሎ፡ 
ቅጽበታዊ መልሲ ትሕተ-ዉኖኻ ንሓሳብካ 
ድማ ግብረ-መልሲ እዩ።
6. “ነዚ ባህጊ ዝሃበኒ ሓይሊ ትሕተ-

ዉኖ፡ ሕጂ ኣብ ውሽጠይ ይፍጸም ከም 
ዘሎ ጽኑዕ እምንቶ ኣለኒ።” እንተ ኢልካ፡ 
መትከል ህይወት ኣብ ውሽጥኻ ብውህደት 
ይውሕዝ። እዚ ንኹሎም ቅልውላዋት 
ይፈትሖም።
7. ትጭነቅ፡ ትሻቐልን ትፈርሕን እንተ 

ዄንካ፡ ኣብ ህርመት ልብኻ፡ ሳንቡእካን 
ካልኦት ክፍሊ ኣካላትካን ጣልቃ ትኣቱ። 
ንትሕተ-ዉኖኻ ብሓሳባት ውህደት፡ ጥዕናን 
ሰላምን መግቦ። ኩሎም ተግባራት ኣካልካ 
ዳግማይ ንቡር ዕዮኦም ክቕጽሉ እዮም። 
8. ዉኖኻ ኩሉ ግዜ እቲ ዝበለጸ ነገር ክጽበ 

ከም ዘለዎ ግበሮ። ትሕተ-ዉኖኻ ንልምዳዊ 
ኣተሓሳስባኻ ብእምንቶ ከራብሖ እዩ።
9. ግድልካ ብሓጎስ ከም ዝዛዘም ኣብ 

ስእለ-ኣእምሮኻ ኣስፍሮ። ስምዒት ዓወት 
ኣሕድር። ስምዒትካን ስእለ ኣእምሮኻን 
ብትሕተ-ዉኖኻ ተቐባልነት ክረኽቡ 
እዮም። ብእኡ ንብኡ ድማ፡ ናብ ተግባር 
የምርሑ።

                                                     
ይቕጽል



ሓዳስ   ኤርትራ 5 መስከረም 2014  -  ገጽ 4

ቅድሚ ክልተ ዓመታት ኣቢሉ 
ይኸውን ንሓንቲ ኣብርሀት ዝተባህለት 
ናይ ቀረባ ዘመደይ ብርክት ዝበለ ገንዘብ 
ስለዘለቃሕክዋ። ውሕስነት ክትኮነኒ 
ብምባል ዝነበረታ ናይ ገዛ መኪና 
ብትሕጃ መልክዕ ሂባትኒ፡ ድሕሪ ዓመትን 
መንፈቕን ገንዘበይ ክትከፍለኒ’ሞ ኣነ ኸኣ 
ከም ትሕጃ ዝሃበትኒ መኪናኣ ክመልሰላ 
እውከሳ፡ “ኣብዚ እዋን’ዚ ሳንቲም ትብሃል 
የብለይን። ምስ ረሃወኒ ግን ቀልጢፈ 
ክህበካ’የ፡ ንቑሩብ ጥራይ ተዓገሰኒ” 
ብምባል ገንዘበይ ክትህበኒ ከምዘይትኽእል 
ነገረትኒ፡ ኣነ ግን ኣብ ትሕተይ ንእትርከብ 
መኪናኣ ሸይጠ ገንዘበይ ክእክብ ሕጊ 

ኣቦይ ነፍሲሄር ገብረእግዚኣብሄር 
ኣብርሃ ካብ ሕጋዊት ብዓልቲ ቃል ኪዳኑ 
ንዓይ ጥራይ’ዩ ወሊዱ። ካብ ወ/ሮ ሂወት 
ዘካርያስ ዝተባህለት ከኣ ብወሰን ሓንቲ 
ጓል ክወልድ እንከሎ፡ ካብ እንዳ መዕበያ 
ህጻናት (ኦርፋን) ድማ ሓደ ቈልዓ ከዕብይ 
ወሲዱ ነይሩ እዩ። ኣቦይ እተን ብወሰን 
ሓደ ቈልዓ ዝወለዳሉ ወ/ሮ ሂወት ካልኣይ 
ቈልዓ ክወልዳሉ ነፍሰ-ጾር እንከለዋ እዩ 
ብሞት ተፈልዩና። ኣቦይ ምስ ሕጋዊት 
ብዓልቲ ቤቱ ብሓባር ዘጥረዮ ሃብቲ 
ገዲፉ’ዩ ተፈልዩና’። ንብረቱ ብኸመይን 
ንመንን እዩ ዝብጽሖም?  እታ ብወሰን 
ዝተወልደት ሓፍተይ ከኣ ኣብ ውርሲ 
ከይጫረታ ብምባል ክትቀትለኒ 
ስለዝፈተነት በዚ ገበን ኣብ ቤት ማእሰርቲ 
እያ ዘላ። ጉዳይ ናይ ውርሻ መሰላ ኸ 
ብኸመይ ይረኣ ይኸውን?

ስመይ ዓቅቡለይ

ዝኸበርካ ሓታቲ፡ ብመሰረት ሕቶኻ፡ 
ኣቦኻ ንንብረቶም ዝምልከት ዝዀነ ለበዋ 
ከምዘይገደፉ ኣብ ግምት ብምእታው 
ሕጋዊ ሓሳብ ንህበካ ከምዘሎና ኣቐዲምና 
ክንሕብረካ ንፈቱ። በዚ መሰረት፡ 
ኣቐዲምካ ክትፈልጦ ዘለካ ነጥቢ፡ ሕጊ 
ውርሻ ኣብ መንጎ ካብ ሓዳር ዝተወልደ፡ 
ብወሰን ዝተወልደን ወዲ ጡብን ዝዀነ 

ኣብ ዝተሰማማዕናሉ ግዜ ስለዘይከፈለኒ ብትሕጃ ዝሓዝኩዎ ንብረት ክሸጦ እኽእልዶ?

ይፈቕደለይ ዶ?

ብሩኽ ገብረኣብ

ዝኸበርካ ብሩኽ፡ ናብ’ቲ 
ዘቕረብካዮ ሕቶ ቅድሚ ምሕላፍና 
ብዛዕባ ትሕጃ ዝምልከት ሓፈሻዊ 
ሓጺር መብርሂ ምሃብ ኣገዳሲ 
እዩ። ብመሰረት መሰጋገሪ ሲቪላዊ 
ሕጊ ኤርትራ፡ ትሕጃ ኣብ መንጎ 
ኣለቃሕን ተለቃሕን ወይ ብዓል 
መሰልን ብዓል ዕዳን ብስምምዕ 
ወይ ብውዕል ወይ’ውን ብውሳኔ 

ቤት ፍርዲ ዝቐውም እዩ። ትሕጃ 
ኣብ ክልተ ነገራት ይፍጸም። 
ኣብ ተንቀሳቓሲ ንብረት ዝግበር 
ትሕጃን ኣብ ዘይንቀሳቐስ ንብረት 
ዝህሉ ትሕጃን ከኣ ይብሃሉ። 
ኣብ ተንቀሳቓሲ ንብረት ዝግበር 
ውዕል-ትሕጃ፡ ብዓል ዕዳ ንዝኣተዎ 
ግዴታ ንኽፍጽም ንኣለቃሓይ ከም 
ውሕስነት ዝርከብ ንብረት እዩ። 
ኣብ ዘይንቀሳቐስ ንብረት ዝህሉ 
ትሕጃ ብሕጊ ወይ ብውሳኔ ቤት 
ፍርዲ ወይ ብውዕል ወይ’ውን 
ብኻልእ ውልቃዊ ስምምዕ ክግበር 

ይክኣል። ንኣብነት ካብ ባንክ 
ገንዘብ ክንልቃሕ ምስእንደሊ፡ ባንክ 
ዘይንቀሳቐስ ንብረት ከም ገዛ ወይ 
ካልእ ትካል ውሕስነት ይደሊ። 
ተለቃሓይ ድማ ናቱ ወይ ናይ ካልእ 
ሳልሳይ ኣካል ብውሕስነት የቕርብ። 
ውዕል-ትሕጃ ናይ ዘይንቀሳቐስ 
ንብረት ኣብ ርእሲ ብጽሑፍ 
ዝተሰነየ ምዃኑ እቲ ንብረት ኣብ 
ዝርከበሉ ዘሎ ቤት መዝገብ ናይ 
ዘይንቀሳቐስ ንብረት ክምዝገብ 
ኣለዎ። ብዘይ ምዝገባ ዝግበር 
ትሕጃ ግን ተቐባልነት ኣይህልዎን። 
ምዝገባን መሸጣን ናይ ብትሕጃ 
ዘሎ ዘይንቀሳቐስ ንብረት ብውሳኔ 
ቤት ፍርዲ ክኸውን ኣለዎ፡ ብዓል 
ዕዳ ብመሰረት ውዕሉ ወይ ውሳኔ 
ቤት ፍርዲ ኣብ ዝተዋህበ ገደብ 
ግዜ ዕዳኡ ክኸፍል ምስዘይክእል፡ 
ብዓል መሰል ካብ’ቲ ንብረት ትሕጃ 
መሰሉ ከረጋግጽ ይኽእል። እዚ 
ድማ ነቲ ንብረት ብምጥቃም ወይ 
ብገንዘብ ወይ ብንብረት ብምቕያር 
ወይ’ውን እንደገና ብትሕጃ ንኻልእ 
ሰብ ብምሃብ ክኸውን ይኽእል። 
እንተዀነ፡ ብዓል መሰል ቅድሚ 
ምግባቱ ወይ ምሻጡ ንብዓል ዕዳ 
ግዴታኡ ክፍጽም ከጠንቅቖ ኣለዎ። 
ኣብ መጨረሽታ ብዓል-ዕዳ ምስ 
ዝኣቢ ኣብ ቤት ፍርዲ ኣወሲኑ 

ብጨረታ ከምዝሽየጥ ይገብር። 
ካብ’ዚ ወጻኢ “ኣብ ዝተሰማማዕናሉ 
ግዜ ኣይከፈለንን” ኢልካ ብኢደ-
ወነንካ ንብረት ትሕጃ ምሻጥ ወይ 
ምጥቃም ግን ሕጋዊ ኣይኰነን። 
ብኻልእ ወገን። ብዓል ንብረት 

ካብ’ቲ ኣብ ትሕጃ ዘሎ ንብረቱ 
ሸይጡ ዕድኡ ክኸፍል ንቤት 
ፍርዲ ምስ ዘመልክት ቤት ፍርዲ 
ከፍቅደሉ ይኽእል። እቲ ትሕጃ 
ሒዙ ዝጸንሐ ሰብ ከኣ ካብ 
ካልኦት ኣለቃሕቲ ብቐዳምነት ናይ 
ምውሳድ መሰል ኣለዎ። 
ናብ ዝተላዕለ ሕቶ ክንምለስ። 

ብመሰረት ኣብ ላዕሊ ዝረኣናዮ 
ሕጋዊ ሓሳብ፡ ብዓል መሰል ብትሕጃ 
ንዝሓዝካያ ናይ ሰብ መኪና ብኢደ-
ወነንካ ክትሸጣ ኣይግብኣካን። 
ሕጊ’ውን ኣየፍቅደልካን እዩ። 
ንዘለቃሕካዮ ግዴታኡ ንኽፍጽም 
መጠንቀቕታ ድሕሪ ምሃብካ 
ብውሳኔ ቤት ፍርዲ ጥራይ ኢኻ 
ነታ መኪና ክትሸጣ እትኽእል 
- ሕጊ’ውን ዘፍቅደልካ። እዚ 
ማለት፡ ከም’ዚ ዝተጠቕሰ ኣገባብ 
ከይገበርካ እትፍጽሞ መሸጣ ግን 
ብመንጽር ሕጊ ኤርትራ ተቐባልነት 
ኣይህልዎን እዩ።

ፍልልይ ዘይገብር ምዃኑ እዩ። እዚ 
ማለት ብዓይኒ ሕጊ ሰለስቲኦም ማዕረ 
እዩም። ዋላ’ኳ ነፍሲ ወከፎም ምስቲ 
ስድራ ቤት ዘለዎም ስጋዊ ዝምድና 
ዝፈላለይ እንተዀነ፡ እዚ ፍልልይ ግን 
ነቲ ናይ ምውራስ ብቕዓቶምን ማዕርነት 
ናይ ዝወርስዎ ክፋልን ኣይጸልዎን 
እዩ። ሰለስቲኦም ካብቲ ውርሻ ዝብገስ 
ማዕረ መሰልን ግዴታን እዩ ዝህልዎም። 
ብጀካ’ዚ፡ ካብ ማህጸን ኣዲኡ ዘይወጸ 
ዕሸል ከም ሰብ ተሓሲቡ ግዴታታት 
ክሽከም ሕጊ ዘየፍቅድ’ኳ እንተዀነ ንናቱ 
ረብሓ ብዝምልከት ግን መሰጋገር ሲቪላዊ 
ሕጊ ኤርትራ ከም ‘ሰብ’ እዩ ዝሓስቦ። 
ስለዚ፡ ሕጊ ውርሻ ኤርትራ ካብ ማህጸን 
ኣዲኡ ዘይወጸ ዕሸል ማዕረ እቶም ካልኦት 
ሰባት ናይ ምውራስ መሰል ከምዘለዎ 
እዩ ዘረጋግጽ። ኣብዚ ክፍለጥ ዘለዎ 
ሓቂ፡ ሕጊ ውርሻ ኣድልዎ ኣይገብር እዩ 
ክንብል እንከሎና ግን ኩሎም ሕጋውያን 
ወረስቲ ክወርሱ ብቑዓት እዮም ማለትና 
ኣይኰነን። ምኽንያቱ ዝዀነ ሕጋዊ ወራሲ 
ብመሰረት ሕጊ ውርሻ ናይ ምውራስ 
መሰል’ኳ እንተሃለዎ፡ ኣብ ልዕሊ መዋቲ 
(ኣብ ጉዳይና ኣቶ ገብረእግዚኣብሄር) ወይ 

ካብ ስድራኡ ብዝፍጽሞም ዝተፈላለዩ 
ገበናት ናይ ምውራስ መሰሉ ክቕንጠጥ 
ይኽእል እዩ። መሰጋገሪ ሲቪላዊ ሕጊ 
ኤርትራ ከኣ፡ ነቶም ናይ ምውራስ 
መሰል ዝቕንጥጡ ገበናት ብኸምዚ 
ዝስዕብ እዩ ዘርዚርዎም ዝርከብ። 
ሓደ ሰብ፡
1) ኰነ ኢሉ ንሞት መዋቲ ወይ 

ብዓልቲ ቤቱ ወይ ደቁ (ደቂ 
ደቁ…ወዘተ) ወይ ኣቡኡ ወይ 
ኣዲኡ (ከምኡ ኢሉ ንላዕሊ 
ዝቑጸር ወልዶ) ምኽንያት 
ምስዝኸውን፡ ወይ
2) ኰነ ኢሉ 

ኣብ ልዕሊ 
እዞም ኣብ ቁ.1 
ዝዘርዝናዮም 
ሰባት ፈተነ 
ቅትለት ምስዝፍጽም፡ ወይ
3) ኰነ ኢሉ ኣብ ልዕሊ ሓደ ካብዞም 

ኣብ ቁ.1 ዝተዘርዘሩ ሰባት ብናይ ሞት 
ፍርዲ ወይ ካብ ብናይ ልዕሊ 10 ዓመታት 
ጽኑዕ ማእሰርቲ ከቕጽዕ ዝኽእል ናይ 
ሓሶት ክሲ ምስዝምስርት ወይ ከኣ ብሓሶት 
ምስዝምስክር፡ ናይ ምውራስ መሰሉ 

ይቕንጠጥ። ኣብዚ ክንግንዘቦ ዘሎና ነጥቢ 
ግን፡ እዚ ናይ ምውራስ መሰል ዝቕንጥጥ 
ተባሂሉ ተዘርዚሩ ዘሎ ገበናት ድሕሪ ሞት 

ናይቲ ናይ ውርሻ ምንጪ ኰይኑ 
ዘሎ ሰብ (ድሕሪ ሞት ኣቶ 

ገብረእዚኣብሄር ዝተፈጸመ 
ምስዝኸውን) ግብራውነት 
ኣይህልዎን። እዚ ማለት 
ድማ ወራሲ ነቲ ገበን ድሕሪ 
ሞት ናይ ውርሻ ምንጪ 

ኰይኑ ዘሎ ሰብ 

እንተደኣፈጺምዎ 
ብሰንኪ እቲ ፍጻመ ወራሲ ናይ ምዃን 
መሰሉ ኣይስእንን’ዩ ማለት እዩ። ብጀካ’ዚ፡ 
መዋቲ ለበዋ ገዲፉ እሞ’ድማ ኣብ 
ለባዋኡ ብዘማትእ ኩነታት ነቲ ገበን 
ዝፈጸመ ወራሲ ይቕረ ከም ዝበለሉን 
ከምዝማሓሮን እንተደኣገሊጹ ወይ እቲ 
ገበን ድሕሪ ምፍጻሙ መዋቲ ምስ 

ብወሰን ዝተወልደ ሰብ ክወርስ ሕጊ የፍቅደሉ ድዩ? ወዲ-ጡብ 
ወይ ኣብ ማህጸን ዘሎ ዕሸልከ?

ምሉእ ኣፍልጦ ናይቲ ገበን እንከሎ ነቲ 
ገበን ዝፈጸመ ሰብ ብለበዋኡ ከምዝወርስ 
እንተደኣገይርዎ፡ እቲ ወራሲ ናይ ምውራስ 
መሰሉ ኣይቅንጠጥን እዩ። ስለዚ ዝኸበርካ 
ሓታቲ፡ ዝተጠቕሰ ሕጋዊ ነጥብታት ኣብ 
ግምት ብምእታው ናብ ዘቕረብካዮ ሕቶ 
ምስእንምለስ፡ ብመሰረት መሰጋገሪ ሕጊ 
ኤርትራ፡ እቲ ናይ ሓባር ንብረት ብማዕረ 
ኣብ ክልተ ድሕሪ ምምቃል ሕጋዊት 
ብዓልቲ ቤት ነፍስሄር ገብረእዚኣብሄር 
ፍርቀን ከምዝወስዳ ክግበር፡ እቲ ዝተረፈ 
ፍርቂ እጃም ነፍስሄር ገብረእዚኣብሄር 
ድማ ብማዕረ ኣብ ኣርባዕተ ብምምቃል 
ናብ ኣርባዕቴኹም ደቈም (ንስኻ፡ ብወሰን 
ዝተወልደት ሓብትኻ፡ ብወዲ-ጥቡነት 
ስዘዕበይዎ ‘ሓውኻ’ ን ካብ ማህጸን ዘይወጸ 
ዕሸልን) እዩ ክባጻሕ ዘለዎ። ብዛዕባ ብወሰን 
ዝተወልደት ሓብትካ ኣብ ልዕሌኻ 
ዝፈጸመቶ ፈተነ ቅትለት ብዝምልከት 
ድማ፡ ቅድሚ ኣቶ ገብረእዚኣብሄር 
ምማቶም እንተዄይኑ ተፈጺሙ ብመሰረት 
መሰጋገሪ ሲቪላዊ ሕጊ ኤርትራ ዓንቀጽ 
838(2) ናይ ምውራስ መሰላ ክቕንጠጥ 
ሕጋዊ ደገፍ ኣሎ።
*******************

 ƹĥሩ ũĥረşĥ

ምሉእ ስም፡ ኦኒካ ታንያ   
  ማራጅ
ዝተወልደትሉ ዓመት፡ 1982
ዓዲ፡ ኣመሪካ
ሞያ፡ ድምጻዊት-ተዋሳኢት

ኦኒካ ታንያ ማራጅ፡ ቀንዲስ በቲ 
ኣብ መድረኽ እትጽውዓሉ፡ ኒኪ 
ሚናጅ’ያ እትልለ። ብ 8 ታሕሳስ 
1982፡ ሰይንት ጀምስ ኣብ ዝበሃል 
ከባቢ፡ ኣብ ትሪኒዳድን ቶባጎን 
ተወሊዳ። ህንዳውን ኣፍሪቃዊ 
ትሪኒዳዳውን መበቆል ካብ ዘለዎም 
ወለዲ’ያ። ኣደኣ ካሮል፡ ዝተፈላለየ 
ሽቕለታት ዝነበራ ኰይና፡ ገለ እዋን 
ከም ነጋዲት ገለ ድማ ከም ናይ 
ቤተ-ክርስትያን ዘማሪት ዓይያ። 
ኣቦኣ፡ ሮበርት ማራጅ፡ ኣብ ወኪል 
ጒዕዞታት ዝነጥፍ ዝነበረ ኰይኑ፡ 
ውሉፍ ኣልኮላዊ መስተን ግዙእ 
ዝተፈላለየ ሓሽሽን ድማ’ዩ ነይሩ። 
ካብዚ ዝተላዕለ፡ ሓደ እዋን፡  
ንበዓልቲ ቤቱ ምእንቲ ክቐትል 
ንመንበሪ ገዛኦም ሓዊ ረኳዓሉ። 
ካሮል ንስክላ ኣምሊጣ ምስደሓነት 
ድማ ብሓባር ምንባር ተረፈ። ኒኪ 
ሚናጅ ከኣ ካብ ወለዳ ተፈልያ፡ 
ምስ ዓባያ ክትቅመጥ ተገደደት። 
ኒኪ ሚናጅ እምበኣር ጓል 
ሓሙሽተ ዓመት ካብ ዝነበረትሉ 
እዋን ኣትሒዛ፡ ምስ ዓባይኣ ኣብ 
ሰይንት ጀምስ ተቐሚጣ። በቲ 
እዋን'ቲ፡ ብገለ ኣጋጣሚታት፡ 
እንተዘይኰይኑ፡ ኣደኣ ክትበጽሓ 
ትመጽእ ከምዘይነበረት እውን 
ይሕበር። በዚ መንገዲ ንዓመታት 
ዝተታሕዘት ኒኪ ሚናጅ ጸኒሓ 
ምስ ኣደኣ ናብ ኒውዮርክ ኣበለት። 
ኣብ ከተማ ኒውዮርክ ድማ ኲንስ 
ናብ ዝተባህለ ስፍራ ድማ’የን 
ዝተጸገዓ። ኩነታት ኣተዓባብያ 
ኒኪ ሚናጅ ብዙሕ ስነ-ምግባር 
ዝነበሮ ኣይኰነን። ኣተዓባብያኣ 
ስለዘይሓገዛ ዲሲፕሊን ምእንቲ 
ክተማዕብል ብውልቃ ብዙሕ 
ከምዝጸዓረት ድማ’ያ ኣብ ብዙሕ 

ኣጋጣሚታት እትጠቅስ። ኣብ 
ዕድመ ቈልዕነታ፡ ኣብ ቤትትምህርቲ 
ክላረንስ ዊዘርስፑን መባእታዊ 
ኣካዳሚ፡ ተማሂራ። ንትምህርታ፡ 
ኣብ ቤት-ትምህርቲ ማእከላይ 
ደረጃ - ኤሊዛበጥ ምስቀጸለቶ 
ኸኣ ካብ ኣካዳሚ ወጻኢ፡ ኣብ 
ሙዚቃ ዝንባለታት ኣርኣየት። 
ኣብ ክለብ-ድራማን ሙዚቃን 
ክትጸጋጋዕን ምስ ገለ መሳርሒ 
ሙዚቃታት ክትላለን እዋን 
ክኣለት። ብዙሕ መሳርሒ ሙዚቃ 
ፈቲና፡ ዓሌት ሳክስፎን ንዝዀነት 
ክላሪነት ዝተባህለት መሳርሒት 
ሙዚቃ ግን ኣብሊጻ ፈትያ። 
እምበኣር ናብ ካልኣይ ደረጃ 
ምስሰገረት፡ ኣብ ቤት-ትምህርቲ 
ላ-ጓርዲያ ንስነ-ጥበብ፡ ቀንዲ ኸኣ 
ንሙዚቃን ድራማን ከም ፍሉይ 
ትምህርታ ኣጽኒዓቶ። ደሃያታ 
ንደርፊ ክኸውን ከምዝኽእል 
ዝተገንዘበትሉ እዋን እውን፡ 
እዚ’ዩ። በቲ ግዜ፡ ኣብ መዛዘሚ 
ትምህርቶም ኣብ ዝተኣንገደ 
ፕሮግራም-ድራማ ባዕላ ዝፈጠረታ 
ደርፊ ሒዛ ክትቀርብ ተሓጽያ 
ነይራ። እንተዀነ ኣብ ምቕዳሕ’ታ 
ደርፊ ደሃያ ስለዝፈረሰ ክትቀርብ 
ኣይበቐዐትን። ኒኪ ሚናጅ ብዛዕባ 
እዋናት ካልኣይ ደረጃ ትምህርታ፡ 
እንክትዛረብ፡ ኣብ ኣካዳሚ 
ብልጽቲ ንኸይትኸውን ክልተ 
ነገራት ከምዝዓንቀጽዋ ትሕብር። 
እቲ ቀዳማይ ተዋስኦ-ስነጥበብ’ዩ። 
እቲ ኻልኣይ ኸኣ፡ ደቂተባዕትዮ። 
ኣብ ክለብ ድራማ ቤት-ትምህርታ 
ካብ’ቶም ተጠቀስቲ ተዋሳእቲ 

ዝነበረት ኒኪ፡ ኣብ 2001 ተዋሳኢት 
ንምዃን ወሲና። ድሕሪ ውሳነኣ 
እውን ‘ኤን ኬይዝ ዩ ፎርገት’ 
ኣብ እትብል ተዋስኦ፡ ገጸባህሪ 
ንኽትላበስ ተመሪጻ። ተዋሲኣ 
ድማ። እንተዀነ፡ ኣብታ ተዋስኦ 
ዘንጸባረቐቶ ክእለትሲ ብኣሉታ 
ደኣ ጸለዋ። ብልጽቲ ተዋሳኢት 
ክትከውን ምዃና ኣሚና 
ዝተበገሰት ንሳ፡ ካብታ ፋልመይቲ 
ሱታፊኣ ብርቱዕ ነቐፈታ መጸኣ። 
ምውሳእ ግዲ ኣይተውህቦይን’ዩ፡ 
ክሳብ ትብል ድማ ኰነት። 
ድሕሪ’ዚ ተዋስኦ ገዲፋ፡ ካልእ 
ሽቕለት ኣናደየት። ኣብ ሓደ ሬድ 
ሎብስተር ዝተባህለ ቤት-ሻሂ ከም 
ተኣዛዚት ኰይና ክትሰርሕ እውን 
ጀመረት። እዚ ኣብ መበል 19 
ዓመት ዕድመኣ ነበረ። እንተዀነ፡ 
ንተገልግልቲ ግቡእ ክብሪ ሰሪ 
ዘይምልጋሳ፡ ድሕሪ ገለ ኣዋርሕ 
ካብ’ቲ ስራሕ ተባረረት። ካብ ዕዮ 
ናብ ዕዮ እናነጠረት ኣብ ብዙሕ 
ገዛውቲ ዝሰረሐት ኒኪ፡ ክብረት 
ሰብ ብዝጐድሎ ባህሪኣ ካብ 15 
ናይ ስራሕ ቦታታት ከምዝተባረረት 
ከኣ ይግለጽ። 
ድሕሪ ብዙሕ ላዕልን ታሕትን 

ኒኪ ናብ ሙዚቃን ድራማን 
ዝተመልሰትሉ ኣብ 2004 
ነበረ። ብዙሕ ናይ ቅዲታት ራፕ 
ልምምድ ገይራ ብምንባራ ኸኣ’ያ 
ኣብ’ቲ እዋን ምስ ዝጅምሩ ዝነበሩ 
ጉጅለ ‘ሁድስታርስ’ ክትጽንበር 
ዝሓተተት። ምስታ ጉጅለ 
‘ኣዲክት’ ኣብ ዘርእስታ ኣልቡም 
ምስተሳተፈት ግና ሽዑ እውን 
ወሰነት - ነታ ጉጅለ ክትገድፋ። 
ነታ ዝተዘርግሐት ኣልቡም ዓወት 
ስለ ዝሰኣነትላ ድማ’ያ ዝረሓቐት። 
ንበይና ብምዃን ዝሰረሐቶም 
ገለ ገለ ንጽላት እውን ኣቕሪባ። 

ኒኪ ሚናጅ

ተቐባልነት ስለዘይረኸበትሉ ግን 
ካልእ ኣማራጺ ኣቋመተት። 
ንድሌታት ክምልስ ዝመጸ 
እምበኣር ፈንዲ’ዩ። ፈንዲ፡ በቲ 
ግዜ’ቲ ሰራሕተኛ ዴርቲ ማኒ 
ኤንተርተይመንት’ዩ ነይሩ። 
ንደሃያት ኒኪ ምስሰምዐ ኣፈረማ። 
ኣብ ትሕቲኡ ድማ ዘ ካም ኣፕ 
ኣብ እትብል ኣልቡም ተሳተፈት 
-  ተስፋ ዝረኸበትሉ ኣጋጣሚ።  
ድሕሪ’ዚ ቅዳን ክእለታን እውን 
ክተለሊ ስለዝኸኣለት፡ ኣብ ትሕቲ 
ፈንዲ ‘ፕለይ ታይም ኢዝ ኦቨር’ 
እትብል ናይ ቴፕ ኣልቡም 
ፈነወት። ኣብ 2008 ድማ 
ካልኣይታ ‘ሳካ ፍሪ’ ኣፍረየት። 
በዚኣተን ኸኣ ኣብቲ ዓመት ኣብ 

ኣንደርግራውን ሚዩዚክ ኣዋርድ፡ 
ንሽልማት ‘female artist of 
the year’ (ብልጽቲ ጓልንስተይቲ 
ስነጥበበኛ) ተዓወተትሉ። ሳልሰይቲ 
ኣልቡማ ‘ቢም ሚ ኣፕ ስኮቲ’ ኣብ 
2009 ምስተፈነወት እውን ኣብ 
መደበራት ቴለቪዥን ዓቢ ሸፈነ 
ረኸበት። ካብታ ኣልቡም ‘ኣይ 
ጌት ክረይዚ’ ኣብ ቢል ቦርድ፡ ሆት 
ራፕ ሶንግስ፡ መበል 20 ደረጃ 
ሒዛ። ኣብ 2009 ኒኪ ሚናጅ፡ ምስ 
ሊል ዋይነ ተላለየት። ሊል ዋይነ፡ 
‘ያንግ ማኒ ኤንተርተይንመንት’ 
ኣብ ዝበሃል ትካል ሙዚቃ ዘፍሪ፡ 
ድምጻዊ ቅዲ ራፕ’ዩ ነይሩ። ኒኪ 
ኣብ ትካል’ቲ ምስኡ ፈረመት። 
ምስ ካልኦት ድምጻውያን 
ብምዃን እውን ንጽላት ክተፍሪ 
ጀመረት። ‘5 ስታር ቢች’፡ ‘ዮ 
ጎቲ’፡ ‘በድ ሮክ’፡ ‘ሮገር ዛት’ ኣብ 
ዝብላ ንጽላት ተሳቲፋ። ጽቡቕ 
ተቐባልነት ስለዝረኸባ ኸኣ ንዝና 
ኒኪ ሚናጅ ኣዕበየኦ። 
ኒኪ ሚናጅ ፈላሚት ናይ 

ስቱድዮ ኣልቡም፡ ብ 29 
መጋቢት 2010’ያ ዘርጊሓ። 
ኣብ ቢል ቦርድ ሆት ኣር ኤንድ 
ቢን ሂፕሂፕ ሶንግስ ኸኣ መበል 
65 ደረጃ ሒዛ። እንተዀነ ኣብ 
ዕዳጋ ከምትጽቢት ኣፍረይታ 
ኣይከደትን። ንኒኪ ሚናጅ ብዙሕ 
ዓወትን ስምን ዘምጻትላ፡ ንጽላት 
ኣኻኺባ ንዘዘርግሓታ ኣልቡም 
‘ፒክ ፍራይደይ’ያ። ብደረጃ 
ኣልቡም ኣብ ቢል ቦርድ 200 
ኣብ መበል ካልኣይቲ ተሰሪዓ። 
ኣብ ፋልማይ ሰሙን ጥራይ፡ 
375000 ቅድሓት ተሸይጣ። 
ንጽላታ ድማ ብዙሕ ዓወታት 
ተጓናጺፈን።

ዳሃብ
 ዳዊ

ት -
 ቤተ

ልሄም
 ታደ

ሰ ስርሓት ዓዲ ጥልያን ዝኾነ ብሽክለታታት ብምኽንያት በዓል ቅዱስ ዮውሃንስ ብኣጋጣሚ 
ትካልና ካብ 1 መስከረም  - 20 መስከረም ዓቢ ምጉዳል ዋጋ ጌሩ ስለዘሎ፡ ብጽሑና 
ይብል።

ኣድራሻና፦ ከባቢ ማይ ኣባሻውል ጥቓ እንዳ ሚኒባስ ጎደና ዓዲ ሽሩም ቁጽሪ ገዛ 17 
ቁጽሪ ተሌፎን 07143009 ክትውከሱና ብኽብሪ ንዕድም።

መሸጣ ብሽክለታ ትካል ዶሪስ
ዓቢ ምጉዳል ዋጋ

ዞባ ማእከል ኣስመራ
ከሳሲ ኢንጂ.ተኸስተ ንርኣዮ መንግስቱ፡
ተኸሳሲ ኣማኑኤል ገብረመስቀል ወልዱ 
ብልቓሕ ዝወሰዶ ንብረት ይምለሰለይ 
ዝብል ክሲ ስለዘቕረበ፡ ተኸሳሲ ኣማኑኤል 
ገብረመስቀል ወልዱ ኣድራሽኡ 
ስለዘይፍለጥ፡ ካብ ዘለዎ ን13/10/14 
ኣብ 1ይ ቤ/ፍ 8ይ መጋባኣያ ይቕረብ። 

እንተዘይቀሪቡ ኣብ ዘየለወሉ መስርሕ 
ዳንነት ከምነካይድ ነፍልጥ።

ራሄል ብርሃነ፡ ስም ኣደይ ምሕረት 
ሃይለ ወልደሃንስ ምባል ተሪፉ፡ ዛይድ 
ሃይለ ወልደሃንስ ተባሂሉ ይተኣረመለይ 
ስለዝበለት፣ ዝቃወም እንተሎ፡ ን2/10/14 
ኣብ 1ይ ቤ/ፍ 8ይ መጋባኣያ ይቕረብ።

ወ/ሮ ኣበባ በዘብህ ካሕሳይ፡ ስም ኣደይ 
ኣላሰብ ኪዳኑ ጊላሚካኤል ምባል ተሪፉ፡ 
ኣላሰብ ወልደማርያም ወልዱ ተባሂሉ 
ይተኣረመለይ ስለዝበላ፣ ዝቃወም እንተሎ፡ 
ን30/9/14 ኣብ 1ይ ቤ/ፍ 7ይ መጋባኣያ 
ይቕረብ።

ማሕበር ኤርትሮ ጀርመን 
እንቋዕ ንበዓል ቁዱስ ዮውሃንስ

ኣብቅዓኩም እናበለ ንደቅኹም እናዛነየ
ዘምህር ብሉጽ መውዓሊ ህጻናት ኣዳልዩልኩም

ኣሎ!!!

ከምኡ’ውን ትምህርቲ ቋንቋ ጀርመን ንጀመርትን ክቕጽሉ
ንዝደልዩን ካብ ጥቅምቲ 2014 መደብ ትምህርቲ
ክጅምር ስለዝኾነ፡ ክሳብ መስከረም 30, 2014

መጺእኩም ተመዝገቡ!!!

ምልክታ
ኣብ ዞባ ማእከል ከባቢ ጸጸራት (ዓዲ ቤት መኻእ)፡ ጎደና - ቁ.ገዛ፡ 
ቁ/ፍቓድ ዋኒን ASL00013072 ዝርከብ ናይ ቤት ዕዮ ሕብስቲ 
ንግዳዊ ትካለይ ንኣቶ ሰለሙን ምስግና ካሳ ሸይጠሎም ኣለኹ። ብስም 
ሸያጢ ዝኽፈሎ ዕዳ ኣሎኒ ወይ ይግብኣኒ’ዩ ዝብል ኣካል እንተደኣ 
ሃልዩ፡ እዚ ምልክታ እዚ ካብ ዝወጸሉ ዕለት ኣብ ውሽጢ 30 መዓልቲ 
ስልጣን ንቤ/ፍ ተቓውምኡ የቕርብ። እንተዘይኮይኑ ዝቃወም ኣካል 
ከምዘየለ ተቖጺሩ ናብ ስም ዓዳጋይ ከምነመሓላልፎ ነፍልጥ።

ኣቶ የዕብዮ ያቆብ ዑቑባጋብር

Notice
Notice is hereby given to the public that MADERA private limited company is formed among the following 
members:

A. Name         Nationality             Address    Shares

1. Mrs. Senait Fessehaye Imer        Eritrean  Asmara      50
2. Mrs. Helen Shbeshi Tekleyohans        Eritrean  Dubai      50
Total shares            100

B. Head office of the company will be in Asmara Eritrea and branch offices may be opened within or outside 
the country.
C. The company has a share capital of Nakfa 1,000,000.00 (One million Nakfa) at a par value Nakfa 
10,000.00 (Ten thousand) each subscribed and fully paid up in cash.
D. The objective of the company is:
1.  to engage in sale of cold dishes, take away food staffs, etc.,
2.  to engage in bakery, pastry, fast-food and snack bar services,
3.  to undertake operation of hotels, restaurants, bars, cafes, etc.,
4.  to undertake general import and export of goods,
5.  to act as agent and/or commission agent, and
6.  to undertake all activities related to the objectives of the company.
E. Mrs. Senait Fessehaye Imer is appointed as a manager for unlimited period of time.
F. The company is established for unlimited period of time.

MADERA PLC.

ምልክታ ንደለይቲ ስራሕ

EHEC Library ኮማዊ ቤት ንባብ ዕዳጋ ሓሙስ ሓዝሓዝ እንባጋልያኖ ሓደ ስራሕተኛ ኣወዳዲሩ ክቖጽር ሰለ ዝደለየ ነዚ 
ዝስዕብ መምዘኒ ዘማላኡ ደለይቲ ስራሕ ሰነዳቶም ሒዞም ክቐርቡ ንሕብር።

መደብ ስራሕ............................ ሲንየር ኣካዎንታንት ፕሮጀክት ኢቫሉውተር ኤንድ 1. 

ኢምፕሊመንቲግ ኦፊሰር

ጾታ......................................... ኣይፈልን2. 

ዕድመ...................................... 35 ልዕሊኡን 3. 

ብዝሒ...................................... ሓደ4. 

ደረጃ ትምሕርቲ......................... ዲግሪ፤ ዲፕሎም ብ ኣካውንቲንግ 5. 

ልምዲ........................................ IT ብኮምፒተር ኣተሓሕዛ ሕሳብን ናይ ፕሮጀክት 6. 

ሕሳብ ልምዲ ስራሕ ዘልዎ ይምረጽ።

ወርሓዊ ደሞዝ............................ ብስምምዕ7. 

ሃገራዊ ኣገልግሎት......................... ዝፈጸመ8. 

ተወዳደርቲ ምልክታ ኣብ ጋዜጣ ካብ ዘወጸሉ ዕለት ኣብ ውሽጢ 10 ናይ ሰራሕ መዓልታት ሰነዳቶም ሒዞም ኣብ ጎደና ፎርቶ 
ቁ.32 Zip 1A 111(ፋብሪካ እንዳ እንቃቕሖ ነበር) ዝርከብ ቤት ንባብ ቁ.ቴሌፎን 08205613 ከተመልክቱ ንሕብር።

ምልክታ

ብስም ወ/ሮ ሳዕዱ ዑስማን የሕያ፡ ብግዚያዊ ምስክር ዋንነት ኣባይቲ 
ከተማ ቁ.ምስክር ወረቐት 112001 መወከሲ ቁጽሪ 133502 
ዝተመዝገበ ስለዝጠፍኣኒ፡ ረኺበ ወይ ብዕዳ ሒዘዮ ኣለኹ ዝብል ሰብ 
ከረክበኒ፡ እዚ ምስ ዘይረክብ ድማ ካብ ዝምልከቶ ኣካል መተካእታ 
ክወሃበኒ ክሓትት ምዃነይ በዚ ምልክታ የፍልጥ።

መሓመድ ስራጅ ሓጎስ
ቁጽሪ ሞባይል 07116426

ምልክታ ንኹሉኹም ኣባላት 
ማሕበር ኤርትርሮ ጀርመን

ማሕበር ኤርትሮ ጀርመን ምሕደራውን ባህላውን ማእከል ኣብ 
ወርሒ መስከረም ዕለት 06/2014 ሰዓት 3:00 ድሕሪ ቀትሪ ፍሉይ 
ኣኼባ ክገብር ስለዝኾነ፡ ኩሉኹም ኣባላት ማሕበር ኣባልነትኩም 
ክሳብ 2013 ዓ.ም ዘሐደስኩም ኣብዚ ዝተጠቕሰ ዕለትን ሰዓትን 
ክትርከቡ ብኽብሪ ንዕድመኩም

ቦርድ ማሕበር ኤርትሮ ጀመን

ኣዚና እነፍቅሮ ኣቦና ኣቶ ባህታ ቀሺ ዑቕባዝጊ ብሕማም 
ዝዓረፈ፡ ኣብ ግዜ ሕማሙ ዝበጻሕኩም ምስ ዓረፈ ውን ክሳብ 
መካነ መቓብር ጸጸራት ብምኻድ ዘቃበርኩምና፡ ከምኡ’ውን 
ብተሌፎንን ብኢ-መይልን ዘጸናናዕኩምናን እግዚኣብሄር 
ይባርኽኩም እናበልና ምስጋናና ነቕርበልኩም።        
        

በዓልቲ ቤቶም ወ/ሮ ኣመተጽዮን ተስፋገርግሽ
ምስ ምሉኣት ስድራ-ቤት

ብሞት ክቡር በዓል ቤተይ ኣቶ ተኽለ ሙሑስ ዝተሰምዓና መሪር 
ሓዘን እናገለጽና፡ ክሳብ ገዛ ላምዛ ድባርዋ ብምኻድ ዘቃበርኩምናን 
ካብ ውሽጥን ወጻእን ብቴሌፎን ዘጸናናዕኩምና፡ ቤተሰብን 
ፈተውትን የቐንየልና ሕሰም ኣይትርከቡ እናበልና ሓዘንና 
ከምዝዓጸና ንገልጽ።

በዓልቲ ቤቶም ወ/ሮ ንግስቲ ወልደስላሴ
ምስ ምሉኣት ስድራቤት

ብሃንደበታዊ ሞት ክብርቲ በዓልቲ ቤተይ ወ/ሮ ኣዝመራ እዮብ 
ሃይለ፡ ዝተሰምዓና መሪር ሓዘን እናገለጽና፡ ኣብ ዓዲከሎም 
ብምምጻእ ዘቃበርኩምናን ብቴሌፎን ይኹን ኣብ ገዛና 
ብምምልላስን ዘጸናናዕኩምናን ብልቢ ብምምስጋን ሕሰም 
ኣይትርከቡ እናበልና ሓዘንና ከምዝዓጸና ንገልጽ።

በዓል ቤታ ተጋ/ብርሃነ መንገሻ
ምስ ምሉኣት ስድራቤት

ብሞት ኣዚና እነፍቅራ ኣደና ወ/ሮ ወለተብርሃን ዑቕባሚካኤል 
ብርሃነ፡ ዝተሰምዓና መሪር ሓዘን እናገለጽና፡ ኣብ ግዜ ሞታ 
ዘቃበርኩምናን ናብ ገዛና ብምምልላስን ካብ ውሽጥን 
ወጻእን ቴሌፎን ብምድዋልን ዘጸናናዕኩምናን የቐንየልና 
ሕሰም ኣይትርከቡ እናበልና ሓዘንና ከምዝዓጸና ንገልጽ።

ደቃ ሳራ ጴጥሮስን ኣብርሃም ጴጥሮስን
ምስ ምሉኣት ስድራቤት

ብሞት ክቡር በዓል ቤተይ ኣቶ ኣማኒኤል ምስግና ዝተሰመዓኒ 
መሪር ሓዘን እናገለጽኩ፡ ክሳብ ዓዱ ዛግር ብምኻድ ዘቃበርኩምናን 
ከምኡ’ውን መሳርሕቱ ፒያሳ ብዝገበርኩምለይ ሓገዝን ምጽንናዕን 
ብውሽጥን ብደገን ብቴሌፎን ዘጸናናዕኩምኒ ሕሰም ኣይትርከቡ 
እናበልና ሓዘንና ከምዝዓጸና ንገልጽ።

በዓልቲ ቤቱ 
ወ/ሮ ገርግሽ በረኸትኣብ
ምስ ምሉኣት ስድራቤት

ብሞት ኣዚና እነፍቅረን ክብርቲ ኣደና ወ/ሮ ሃና ኣምለሶም 
ዑ/ዝጊ ኣብ ግዜ ሕማማ ዝተመላለስኩምን ኣብ ግዜ ዕረፍታ 
ክሳብ ቀይሕ ኮር ደቀምሓረ ብምኻድ ዘቃበርኩምናን ኣብ 
ገዛ ብምምልላስ ካብ ውሽጥን ወጻእን ቴሌፎን ብምድዋልን 
ዘጸናናዕኩምናን ሕሰም ኣይትርከቡ እናበልና ሓዘንና 
ከምዝዓጸና ንገልጽ።

ምሉኣት ስድራቤት

ብሞት ክቡር በዓል ቤተይ መምህር ጸሃየ እንባየ፡ ዝተሰማዓኒ 
መሪር ሓዘን እናገለጽኩ። ኣብ ግዜ ሕማሙ ዝበጻሕክሞን 
ከምኡ’ውን ኣብ ግዜ ዕረፍቶም ክሳብ ዓዲ መንጎቲ ብምኻድ 
ዘቃበርኩምና፡ ቤተሰብን ፈተውትን ምስጋናና እናቕረብና 
ሓዘንና ከምዝዓጸና ብኣኽብሮት ንገልጽ።

በዓልቲ ቤቶም ወ/ሮ ሻሹ ጸጋይ
ምስ ደቆምን ምሉኣት ስድራቤት

ብሞት ጓልና ወ/ሮ ሰላማዊት ወልደትንሳኤ ዝተሰማዓና መሪር ሓዘን 
እናገለጽና፡ ሬሳ ኣብ ምስዳድ ዝተሓባበርኩምና ማሕበረኮም ጅዳን ቆንስል 
ኣብ ጅዳ ዘሎን ውልቀሰባትን ፈተውትን ከምኡ’ውን ኣብ ሓዘንና 
ብኣካልን ብቴሌፎንን ዘጸናናዕኩምናን ሓገዝኩም ዘበርከትኩምን ኣብ 
መካነ መቓብር ሓዝሓዝ ዘቃበርኩምናን ልዑል ምስጋና እናቕረብና 
ሕሰም ኣይትርከቡ እናበልና ሓዘንና ከምዝዓጸና ንገልጽ።

ኣደኣ ኣልጋነሽ ሓለፎም
ኣኮኣ ሓድጉ ሓለፎም (ሓያል)

ብሞት ኣዚና እንፈትዋን እነፍቅራን ሓፍትና ወ/ሮ ኣዜብ ግርማይ 
ተኽልንኪኤል ዝተሰማዓና መሪር ሓዘን እናገለጽና፡ ኣብ ግዜ ሕማማን 
ሬሳ ካብ ጅዳ ኣብ ምፍናውን ኣብ ኣስመራ ኤርፖርት ዝተቐበልኩምን 
ኣብ ስነ-ስርዓት ቀብራ ዕለት 10/8/14 ኣብ ደቐጥሮስ ብምኻድ 
ዘቃበርኩምናን ቤተሰብን ፈተውትን ጎሮባብትን ኣብ ገዛ 
ብምምልላስን ብቴሌፎንን ዘጸናናዕኩምና የቐንየልና ምስጋናና ወሰን 
የብሉን ሕሰም ኣይትርከቡ።

በዓል ቤታ ጃኒ ዳውድን የሕዋታን
ምሉኣት ስድራቤትን

ብሞት ብልቢ እንፈትዎን እነፍቅሮን ኣቦና ኣቶ ተስፋይ ምስግና 
ዝተሰምዓና መሪር ሓዘን እናገለጽና፡ ኣብ ግዜ ሕማሙን ኣብ ግዜ ዕረፍቱ 
ክሳብ እምባ ዃዃት (ንኡስ ዞባ ዓዲ ቐይሕ) ብምኻድ ዘቃበርኩምናን 
ካብ ውሽጥን ወጻእን ቴሌፎን ብምድዋል ዘጸናናዕኩምናን ቤተሰብን 
ፈተውትን የቐንየልና ሕሰም ኣይትርከቡ እናበልና ሓዘንና ንዓጹ።

በዓልቲ ቤቱ ወ/ሮ ለተየሱስ ምራጭ
ምስ ደቀይን ምሉኣት ቤተሰብን 

ብሞት ኣደና ወ/ሮ ትምኒት ተስፋስላሴ ካሕሱ ዝተሰምዓኒ መሪር 
ሓዘን እናገለጽኩ፡ ክሳብ ዓዲ ሶግዶ ብምኻድ ዘቃበርኩምና፡ 
ኣብ ገዛና እናተመላለስኩም ናይ ሓዘንና ተኻፈልቲ ዝኾንኩም 
ሕሰም ኣይትርከቡ እናበልና ምስጋናና ነቕርብ።

ወዳ፡ ሃይለ ገብረመድህን
ምስ ምሉኣት ስድራ-ቤት

ብምኽንያት ሞት ክቡር በዓል ቤተይ ኣቶ ሰለሙን ቀሺ ገብራይ ጉፋይ፡ 
ዝተሰምዓኒ መሪር ሓዘን እናገለጽኩ፡ ኣብ ግዜ ሕማሙ ኣብ ሆስፒታል 
ዝተመላለስኩም፡ ከምኡ’ውን ኣብ ስነ-ስርዓት ቀብሩ ክሳብ ዓዲ ቀ ቶኽላ፡ 
ን/ዞባ ድባርዋ ዘቃበርኩምና፡ ኣብ ገዛና ዝተመላለስኩምናን ኣብ ውሽጥን 
ወጻእን ብቴሌፎን ዘጸናናዕኩምናን ሕሰም ኣይትርከቡ እናበልና ምስጋናና 
ንገልጽ።

በዓልቲ ቤቶም ወ/ሮ ሓረጉ ቀሺ ገብረእየሱስ
ምስ ደቀይ ምሉኣት ስድራቤት

ብሞት ኣዚና እንፈትዋ ክብርቲ ኣደና ወ/ሮ ብርኽቲ 
እስቲፋኖስ ዝተሰምዓና መሪር ሓዘን እናገለጽና፡ ኣብ ግዜ ስነ-
ስርዓት ቀብራ ስጋብ መንደፈራ መጺእኩም ዘቃበርኩምናን 
ንገዛ እናመጻእኩምን ብቴሌፎን ደዊልኩም ዘጸናናዕኩምና 
ሕሰም ኣይትርከቡ ንብል።

ስድራቤትን ፈተውትን ነፍ/ተኽለ ትኳቦ 

ብሞት ክብርቲ በዓልቲ ቤተይ ወ/ሮ ኣስመረት ቀሺ 
ገብረሃዋርያት ዝተሰምዓና መሪር ሓዘን እናገለጽና፡ ኣብ 
ግዜ ሕማም ኣብ ሆስፒታል ዝተመላለስኩም ኣብ ግዜ 
ዕረፍታ ኣብ ዓዲ ንፋስ  ብምኻድ ዘቃበርኩምና፡ ኣብ 
ገዛና ብምምልላስ ኮነ ብምድዋል ዘጸናናዕኩምና፡ ሕሰም 
ኣይትርከቡ እናበልና ምስጋናና ንገልጽ።

በዓል ቤታ መምህር ተኸስተ ቀሺ ሃብተስላሰ
ምስ ምሉኣት ስድራቤት

ዓንዶም ጸጋይ

ኣብ ዓውዲ ስፖርት ብፍላይ ድማ ኣብ 
መኣዲ ኩዕሶ እግሪ ጸለውቲ ካብ ዝኾኑ ሰባት 
ብቐዳምነት ዝጥቀስ ፕረዚደንት ማሕበር 
ኩዕሶ እግሪ ዓለም ፊፋ ብላተር’ዩ። ምሉእ 
ስሙ ጆሴፍ ሰብ ብላተር ይበሃል። ብ10 
መጋቢት 1936 ኣብ ቪስፕ ዝተባህለት 
ከተማ ስዊዘርላንድ ዝተወልደ ብላተር ኣብ 
ትምህርቱ ኣዝዩ ግዱስን ንፉዕን ምንባሩ 
ቀረብቱ ይገልጹ። ብላተር ከም መርኣዪ 
መንፈዓቱ ኣብ ንኡስ ዕድመኡ ብዓውድታት 
ቢዝነስ ኢኮኖሚክስን ናይ ዲግሪ መዓርግ 
ብምርካብ ትምህርቱ ዛዚሙ።
ብላተር ትምህርቲ ድሕሪ ምዝዛሙ ናብ 

ስራሕ ዓለም ክዋፈር ግዜ ኣይወሰደን። ኣብ 
ትካል ማሕበር በጻሕቲ ሃገር ስዊዘርላንድ ከም 
ሓላፊ ህዝባዊ ርክባት ብምዃን ሞያዊ ዕዮኡ 
ኣሃዱ ብምባል ጀሚሩ። ኣብ ስፖርታዊ 
ንጥፈታት ልዑል ኣተኩሮ ዝነበሮ ብላተር። 
ኣብ 1970 ከም ዋና ጸሓፊ ፈደረሽን ሆኪ 
(ቃርሳ) ስዊዘርላንድ ብምዃን ሰሪሑ። ብላተር 
ካብ 1972 ክሳብ 1976 ኣብ ኣህጉራዊ ኮሚተ 
ኦሎምፒክ ኣባል ብምዃን ኣብ ስፖርታዊ 
መዳይ ዓለም እጃሙ ኣበርኪቱ’ዩ።
ብላተር ነዚ ስሙ ኣብ መላእ ዓለም 

ዘፍለጦ ስራሕ ኣባልነት ፊፋ ኣብ 1975 
ዝተጸንበሮ ኮይኑ። ካብ 1975 ክሳብ 1981 
ከም ሓላፊ ተክኒክ ፊፋ ኮይኑ ሰሪሑ። ኣብ 
1981 ጀነራል ዳይረክተር ፊፋ ናይ ምዃን 
ሓላፍነት ዝተረከበ ብላተር ንማሕበር ኩዕሶ 
እግሪ ፊፋ ከም ፕረዚደንት ኮይኑ ክመርሕ 
ኣብ 1998 ተመሪጹ። ክሳብ ሕጂ መራሒ 

ፊፋ ኮይኑ ዝዓዪ ዘሎ ብላተር ኣብ መዳይ ኩዕሶ 
እግሪ ብዝተተኣታተዎ ተወሰኽቲ ሕግታትን 
ምምቕራሕ ምእንጋድ ዋንጫ ዓለም ኣብ 
ኩሉ ኩርንዓት ዓለም ዝብል መርገጺኡን 
ብብዙሓት ተናኢዱ’ዩ። 
ሰብ ብላተር ኣብ መጻኢ’ውን መራሒ ፊፋ 

ኮይኑ ኣብ ዘቐጽሎ ምርጫ ክሳተፍ ምዃኑ’ዩ 
ሓቢሩ ነይሩ። ይኹን’ምበር፡ ናብ ሰማንያ 

ጆሴፍ ሰብ ብላተር 

ኣብ ዝተፈላለየ ኩርንዓት ዓለም 
ዝርከቡ መንእሰያት ይኹኑ ዓበይቲ 
ከም ኣካል ምዝንጋዕ ካብ ዘዘውትርዎ 
ንጥፈታትት ሓደ (ኣብ ሃገርና ብፍላይ 
ኣብ ግዜ ሕጽኖት) ጸወታ ካርታ’ዩ። 
ካርታ ሽሕ’ኳ ኣብዚ ግዜ’ዚ መኣዝኑ 
ብምቕያር ከም ቀንዲ ንጥፈት ጠላዕ 
እንተኾነ ንምዝንጋዕ ተባሂሉ ዝዝውተር 
ጸወታ'ዩ።
መበቆላውነት ጸወታ ካርታ ቀዳሞት 

ህንዳውያን ከምዝኾኑ ይንገር። ኣብ 
ጸወታ ቼዝ ልዑል ፍቕሪ ዝነበሮም 
ህንዳውያን ናይ መጀመርታ ጸወታ 
ካርታ ዝጀመሩ ክኾኑ እንከለዉ። ሰፊሕ 

ዓመት ገጹ ይገማገም ስሎ ዘሎ፡ ብዙሓት 
ጸለውቲ ዝበሃሉ ሰባት ካብ ስልጣኑ ክወርድ 
ከምዘለዎ’ዮም ዝገልጹ። ተጻዋታይ ሃገራዊት 
ጋንታ ሽወደንን ፈረንሳዊት ክለብ ፒ.ኤስ 
ጂን - ዝላታን ኢብራሂሞቪች ከኣ፡ ብላተር 
ብሕጂ ኣብ ስፖርት ክነጥፍ ክሓስብ የብሉን፣ 
ቤተክርስትያን ዝመላለሰሉ ግዜ ኣኺሉ’ዩ” 
ክብል ወቒሱ ነይሩ’ዩ። 

ተፈላጥነት ንኽህልዎ ዝሓገዙን ኣብ ምዕባለ 
ጸወታ ካርታ ዝለዓለ ባብ ዘርሓውን ግን 
ግብጻውያንን ቻይናውያንን ምዃኖም 
ይግለጽ። ቻይናውያን ነዚ ሎሚ ኣብ 
መላእ ዓለም ዝውቱር ዝኾነ ንጸወታ 
ካርታ ዝኸውን ካርድታት ዝመሃዙ 
ክኾኑ እንከሉ ብተመሳሳሊ ግብጻውያን 
ድማ ንኣገባብ ኣጻውታን ሕግታታት 
ጸወታ ካርታን ዘማዕበሉ እዮም።
ጸወታ ካርታ ብኣእምሮ ዝጽወት 

ኮይኑ። ብርክት ዝበለ ኣገባብን ደረጃ 
ኣጻውታን ዘለዎ'ዩ። ኣብ ብዙሓት ሃገራት 
ጸወታ ካርታ ናቱ ዝኾኑ ሕግታትን 
ኣገባብን ኣለዎ።

ታሪኽ ኣመዓባብላ ጸወታ ካርታ

- ኩሉ ግዜ ኣእምሮኻ ኣብ 
ዘጨንቑኻ ነገራት ምስ እትጸምድ ዝኾነ 
ሓጎስ ክትረከብ ዝከኣል ኣይኮነን። ስለዚ 
ንኣእምሮኻ ከየጨነቕካ ሓጎስ ብምሃብ 
ንሽግራትካ ክትፈትሕ ይከኣል’ዩ።

-ንዝግበረልካ ነገራትን ሓለፋታትን 
ጥራሕ ዘይኮነ ንዘለካ ነገራ ወትሩ 
ኣመስግን። ብዘለካ እዋናዊ ትሕዝቶ'ውን 
ተመስገን ምባል ኣማዕብል።

- ይቕረ ምባል ናይ ድኽመት 
ምልክት ዘይኮነ። ናይ መንገዲ ዓወት 
እቲ ናይ መጀመርያ ስጉምቲ’ዩ እሞ 
ይቕረ ምባልን ይቕሬታ ምቕባልን 
ኣዘውትር።

- ብዙሓት ሰባት ሓጎስ ብገንዘብ 
ዝርከብ ይመስለና። እዚ ግን ሓቅነት 

የብሉን። ልክዕ’ዩ ገንዘብ ኣዝዩ ኣገዳሲ 
ነገር'ኳ እንተኾነ ንሓጎስ ክገዝእ 
ግን ኣይክእልን'ዩ እሞ ብገንዘብ 
ኣይትገዛእ።

- ምስ ሰባት ምሕዝነት ምፍጣርን 
ሕውስ ምዃንን ብዙሕ ብልጫ 
ኣለዎ። መኻፍልቲ ሽግርካ ዝኾነካ 
ዓርኪ ወይ መሓዛ ምውናንን ብሰባት 
ተደላዪ ምዃንን ናቱ ዝኾነ ሓጎስ 
ስለዘለዎ።

- ግዜ ወርቂ’ዩ። ግዜ ኣይጽበየካን’ዩ። 
እዚ ህይወትና ኣብ ዘለና ግዜ 
ብእንገብሮም ነገራት ትምራሕ ምዃና 
ዝሕብሩ ቃላት ዮም። ኣብ ግዜኻ 
ዝዘራእካዮ ስለእትዓጽድ ንግዜኻ 
ኣብ ብሉጽን ጠቓሚ ኣብ ዝኾነን 
ንጥፈታት ኣወፍዎ።

ሕጉሳት ክንከውን ንደሊዶ? 

ፎብያ (ፍርሒ) ኣብ ዝተፈላለዩ 
ሰባት ዝኸሰት ስምዒት ኮይኑ። 
ካብ እንስሳታት ወይ ካልኦት 
ተፈጥሮኣውያን ስምዒታት ናይ 
ምፍራሕ ኣመል እዩ። መብዛሕትኡ 
ግዜ ፎብያ ኣብ ኣእምሮ ዝኽሰት 
ኩነት ኣእምሮ ክኸውን ከሎ ሰባት 
ብካልኦት ልሙዳት ዝኾኑ ነገራት 
ካብ ምዝውታርን ምትግባርን 
ፍርሒ የሕድሮ።
ዓይነታት ፍርሒ ወይ ፎብያ ብዙሓት እዮም። ንገለ ካብ ተጠቐስቲ ዓይነታት ፎብያ 
ንምግላጽ።
ኣቡሎቶፎብያ- ነብስኻ ናይ ምሕጻብ ፍርሒ
ኣካሮፎብያ- ሓሰኻታት ናይ ምትንካፍን ምርኣይን ፍርሒ
ሶምኒፎብያ- ናይ ድቃስ ፍርሒ
ቻቶፎብያ- ጸጉሪ (ብፍላይ ናይ እንስሳታት) ናይ ምትንካፍ ፍርሒ
ኔክሮፎብያ- ፍርሒ ሞት
ኣጎራፎብያ- ኣብ ማእክል እኩብ ህዝቢ ናይ ምስታፍ ፍርሒ
ጂኖፎብያ- ፍርሒ ደቂ ኣንስትዮ
ኣቺሎፊያ- ፍርሒ ጸልማት
ካኮፎብያ- ክፉእ መልክዕ ብምዃንካ ዝስማዓካ ፍርሒ
ዙፎብያ- ፍርሒ እንስሳታት

ዓይነት ፍርሒ (ፎብያ)

                   ምኽሪ ሎሚ
“ ለውጢ ተፈጥሮ ህይወት’ዩ። ፈተነ ወይ መስገደል ግን ናይ መጻኢ ህይወትካ 

ራኢ ዝውስን’ዩ። ስለዚ ንለውጢ ተጋደል እምበር። ንግድል ወይ ፈተነ ህይወት 
ክትልውጥ ኣይትፈትን።”
                           ብሉጽ ህንዳዊ ኣክተር ኣሚታብ (ኣሚት) ባቻን

ብሉጻት ሓሳባት
• ኣብ ዓለም እቲ ዝዓበየ ጥበብ። 

ትሕትናን ቅንዕናን’ዩ።
• ክንደይ ግዜ ወዲቕካ ዘይኮነስ 

ክንደይ ግዜ ተንሲእካ’ዩ ዝያዳ 
ዘገድስ።
• ናብራ ንምምራሕ ብእትረኽቦ 

እቶት ይምርኮስ። ህይወት  ምምራሕ 
ግን  ኣብ እትህቦ ነገራት ይምርኮስ።
• ዓርኪ ንኽህልወካ እንተደሊኻ 

ብመጀመርያ ዓርኪ ኩን።
• ሰባት መብዛሕትኡ ግዜ እትዛረቦ 

ዘረባ ኣይኣምኑን እዮም። ግብሪ ምስ 
ዝውሰኾ ምስክር'ዩ።
• ወትሩ ካባኻ ዝትሕት ሰብ ከምዘሎ 

ኣስተብሂልካ ብምስጋና ተጉዓዝ።

    

ካብ ምስላታት 
ዝተፈላለያ 
ሃገራት

- ዝኾነ ከልቢ ኣብ ገዝኡ 
ኣንበሳ’ዩ። 

ምስላ ጥልያን

- ሃቡኒ ህበይ ይገብር።
         ምስላ  ኤርትራ

- ለባም ጸላኢ ካብ ዓሻ ዓርኪ 
ይበልጽ።

ምስላ ጅቡቲ

- ቁንጅና ሓይሊ ሰበይቲ። 
ሃብቲ ሓይሊ ሰብኣይ'ዩ።

ምስላ ህንዲ

9 5 8

4 5 7 1 6

2 7 6 4

9 6 3 5 1 2

7 4 1 3

2 1 9 8 4

8 1 4 9

3 8 5 1

2 7 6

ሱዱኮ

ነጃት ኣደም

ኣብ ጎደናታት ኣስመራ ይኹን 
ካልኦት ከተማታትና፡ ብዙሓት በብዕስለ 
ኮይኖም ኮፍ  ዝብሉ፡ ዝልምኑ ገለን 
ድማ ዝሰርቁን ዝኸትሩን ቈልዑ እናሰሰኑ 
ይመጹ’ለዉ። ክንዮ’ቲ ስክፍታ ግን፡ እቲ 
ናብዚ ህይወት ንኽወድቁ ዝደፋፍኦም 
ምኽንያት እንታይ’ዩ ኢልካ ምሕታት፡ 
እቲ ቀዳማይ መፍትሒ’ዩ።  ሓደ ካብቲ 
ብዙሕ ምኽንያታት ከኣ ዘቤታዊ ዓመጽ 
ምዃኑ ዘይከሓድ ሓቂ’ዩ።
እዛ ምስ ዘለና ምትእስሳር፡ ንደቀንስትዮ 

ዉሕስነት ዘለዋ ኮይና ክንረኽባ ዝግባኣና 
ስፍራ ዓለም፡ ንብዙሓት እታ ኣዝያ 
ሓደገኛ ቦታ ኮይና ኣላ። እቲ ዝበኣሰ 
ከኣ፡ እተን ኣብ ልባዊ ፍቕሪ ዝተመስረተ 
ዝምድና ዝርከባ ደቀንስትዮ፡ ብዝያዳ 
ናይዚ ዘቤታዊ ጎነጽ ግዳያት ክኾና 
ምርኣይ’ዩ። 
ሓደገኛ ዝኾነ ኣድልዎታት፡ ንኣብ 

ዝተፈላለያ ሃገራት ዝርከባ ደቀንስትዮ 
ዕድመአን ኣሕጺሩ ኣብ ዙርያ ህይወተን 
ተፈኽኒኑ ዝስጉም፡ ግናይ ጻህያይ 
ኮይኑወን እዩ ዝርከብ። ካብ ቅድሚ 
ወሊድ፡ ጾታ ፈሊኻ ምስዳድ ጥንስን ሞት 
ናጽላነትን (infanticide) ዝጅምር ክሳብ 
ምኽልካል መግብን መድሃኒትን ዘስዕቦ 
ሞት ህጻናት፡ ምኽንሻብ ደቀንስትዮ፡ ናይ 
ክብሪ ቅትለት፡ ናይ ገዝሚ ሞት፡ ንግዲ 
ደቀንስትዮ ንጾታዊ ርዉየት፡ ስርዓታዊ 
ኣልማማዊ ዓመጻትን ስቅያትን ኣብ ናይ 
ዉግእ ከባቢታት፡ ዘይብቑዕ ናይ ወሊድ 
ጥዕናዊ ክንክን….ወዘተ፡ እቲ ዝርዝር ከም 
ዉሕጅ ነዊሕ’ዩ። ብሰንኩ ድማ ሓንቲ 
ካብ ሰለስተ ደቀንስትዮ፡ ኣብ ህይወታ በዚ 

ጽልዋታት ዘቤታዊ ጎነጽ ኣብ ልዕሊ ቈልዑ
ጀንደራዊ ጎነጽ ተሞኪራ ትሓልፍ። ኣብ 
ገለ ከባቢታት ዓለምና ምስ እንርኢ ከኣ’ሞ 
እዚ ቁጽሪ ናብ 70% ዝደየበ ኮይኑ ኢና 
እንረኽቦ።
መዓስ’ሞ ነደታት ጥራይ ኮይኑ ዝጸሉ፡ 

ኣደ ብቐጻሊ ግዳይ ጎነጽ ኣብ እትኾነሉ 
ስድራ ዝዓብዩ ቈልዑ’ውን፡ ኣብ ግዜ 
ጎነጽ ክሳብ ሞት’ውን ክበጽሕ ብዝኽእል 
ኣጋፋዒ ማህሰይቲ ክወርዶም ይኽእል። 
እንሓንሳእ እቲ ኣብ ልዕሊኦም ዝወርድ 
ማህሰይቲ ሃንደበትን ብዘይፍላጥን ክስዕብ 
እንከሎ እንሓንሳእ’ውን ጎነጽ ንዝወርዳ 
ወላዲቶም ክከላኸሉን ከገላግሉን ኣብ 
ዝፍትንሉ ህሞት ሓደጋ የጋጥሞም። 
ብዙሓት’ውን ብምዝንጋዕ ኣብ ልዕሊ’ቲ 
ኣጋፋዒ ሰብ ቅትለት ክፍጽሙ ይኽእሉ። 
ዝበዝሑ ኣደኦም እብ እትጋፋዓሉ ስድራ 
ዝዓብዩ ብጹሓን ድማ ግዳያት ናይዚ 
ትራጀዲ ይኾኑ።
ዘቤታዊ ጎነጽ፡ እቲ ቀንዲ ንህጻናት 

ናብ ኣደዳ ስቓይ ዘቃልዖም ተርእዮ እዩ። 
እቶም ብሰንኪ ዝተፈላለየ ዘቤታዊ ጎነጽ 
ዝሳቐያ ኣደታት ዘለዎም ህጻናት፡ ብዕጽፊ 
ናይቶም ካልኦት ቈልዑ፡ በቶም ኣጋፋዕቲ 
ኣደታቶም ይኾኑ ካብ ስድራቤት ወጻኢ 
ናይ ምግፋዕን ምስቓይን ዕድል ኣለዎም።
ምናልባት እዞም ብሰንኪ ኣብ ሓዳር 

ዘጋጥሙ ጸገማት ብዝተፈላለዩ ጎነጻት 

እትሳቐ ኣደ ዘለዋ ስድራ ዝዓብዩ ቈልዑ፡ 
ዝኾነ ናይ ባህሪ ጸገማት ይኹኑ ምልክታት 
ዘይከርእዩን ኣብ ሕብረተሰብ ቦታ 
ዘይክስእኑን ይኽእሉ እዮም። እንተኾነ 
ግን ብዘገምታ ኣብ ልዕሊ ስሚዒታቶም፡ 
ስነ-ኣእምሮኣዊን ስነ-ምግባሮምን ሃስያ 
ከውርደሎም ይኽእል። ንኣብነት ኣብ 

ትምህርቶም፡ ጥዕናኦም፡ ምስ መዛኑኦምን 
ሕብረተሰብን ዘለዎም ርክብ…ወዘተ 
ብኣሉታ ክጽለዉ ይኽእሉ።
ሓደ ሓደ ግዜ እቲ ኣብ ልዕሊኤን 

ዝወርድ ጎነጽ ቀጻልን ልዕሊ ዓቕመን ዝኾነን 
ኣደታት፡ ሰላም ክሳብ ዝነግስ ካብቲ ግፍዒ 
ሃዲመን ኣብ ቤተንን ስድራቤተንን ዑቕባ 

ክሓታ ይኽእላ እየን። ኣብ ገለ’ውን እቲ 
ጉዳይ ብፍትሕ ክዛዘም ይኽእል። እዚ 
ምግምማዕን ምምዝባልን ስድራቤት ድማ፡ 
ኣብታ ስድራ ህውከት ፈጢሩ፡ ቈልዑ 
ብሕማቕን ቀይዲ ኣልቦ ኣተዓባብያን 
ክዓብዩ ፈሪዱ፡ ንመጻኢኦም ኣብ ምልክት 
ሕቶ የእትዎ። ሓያለ መጽናዕትታት 
ከምዘረጋገጽዎ’ውን እቶም ኣብ ከምዚ 
ኩነታት ዝዓብዩ ቈልዑ መብዛሕቶም 
ንጎደናታት ገዝኦም ብምግባር ግዳም 
ሓደራት ከምዝኾኑ ይሕበር።
እቶም ዝበዝሑ ኣብ ቆዮቓ፡ ባእስን 

ግርጭትን፡ ቅኑዕ ምብህሃል ዘይብሉን 
ጎነጽ ዝዓብለሎን ስድራ ዝዓብዩ ቈልዑ፡ 
ዓብዮም ኣብ ዝምድና ምስ በጽሑን ናይ 
ገዛእ ርእሶም ሓዳር ምስ መስረቱን’ውን 
ነዚ ኣብ ግዜ ቁልዕነቶም ዝተሞኮሩዎ 
ጎነጽ ከምዝደግሙ ይሕበር።
ንበዓልቲ ቤት ምግፋዕ ወይ 

ምጉናጽ’ምበኣር ኣብ ህይወተን፡ ደቀንን 
መጻምድተንን ናይ ነዊሕን ሓጺርን 
ሳዕቤን ከምዘለዎ ምርዳእ የድሊ። እዚ 
ድማ እቲ ግርጭት ኣብቲ ገዛ ንኽንደይ 
ይጸንሕ፡ ንኽፍታሕን እቲ ዝምድና ናብ 
ንቡር ንኽምለስ ክንደይ ግዜ ወሲዱን’ዩ 
ዝምርኮስ።
ዘቤታዊ ጎነጽ ብድሕሪ መጋረጃ 

ዝፍጸምን ከም ዉልቃዊ ጉዳይ ብቐሊሉ 
ከነወግዶ እንኽእልን’ኳ ይኹን’ምበር፡ 
ሳዕቤን ናይቲ ኣብ ገዛ ዝፍጸም ጎነጽ፡ 
ንላዕልን ንታሕትን ክዝርጋሕ ድሕሪ 
ምጽናሕ፡ ኣብ ልዕሊ ሕብረተሰብን ሃገርን 
ሰፍ ዘይብል ሳዕቤን የኸትል።
ስለዝኾነ ድማ ህጻናትና መጻኢናን 

እቶም ዝዓበዩ ሃብትናን ስለዝኾኑ፡ ኣብ 
ስድራቤታት ዝረአ ዘቤታዊ ጎነጽ ክጠፍእ 
ኩሉ ዝምልከቶ ዝከኣሎ ክገብር ይግባእ። 
ምኽንያቱ ደቅና ብግቡእን ሕጉስ 
መንፈስን ምእንቲ ክዓብዩን መጻኢኦም 
ብሩህ ምእንቲ ክኸውንን። 

ኣብ ሃማመተኤ ዞባ ማእከል ከም 
ላይብረርያን ኮይና ትሰርሓሉ ኣብ ዝነበረት 
እዋን’የ ዝፈልጣ። ኣብ ፈስቲቫል ኤርትራ 
2014 ግን፡ ምስ ማሕበር ምትሕግጋዝ 
ስንኩላን ብርሃን ተጠርኒፋ ኢደ ጥበባዊ 
ስረሓታ ኣቕሪባ ምስ ረኣኽዋ ዝያዳ ከዕልላ 
ተደሪኸ። ብዛዕባ’ቲ ዘቕረበቶ ከም ቆቢዕን 
ሻርባን፡ ቦርሳ ናይ ኢድን ሞባይልን፡ ናይ 

ሙተመይዛ “እንተዘይመሃር፡ ድርብ ስንክልና ምሃለወኒ ነይሩ” እልልታ በየነ
ሳሎን ካልእን ዘጠቓለለ ኢደ ስረሓታ 
ተመሲጠ’ኳ እንተኾንኩ ንዕላል ዓዲመያ፡ 
ዕላል ምስ መቀረ ድማ ዝያዳ እታይነታን 
ኣተዓባብያኣን መሲጡኒ።
እልልታ በየነ ወልደሩፋኤል፡ ካብ 

ኣቦኣ ኣቶ በየነ ወልደሩፋኤልን ኣደኣ 
ትንሰአ ሃብተማርያምን ብ1982 ኣብ 
ኣስመራ ተወሊዳ። ጓል ክልተ ዓመት 
ምስ ኮነት ድማ፡ ስድራኣ ናብ ዓዶም ዓዲ 
ጸናፍ ሒዞማ ከዱ። ኣብኡ ድማ ዓበየትን 
ተማህረትን።
እልልታ ልክዕ ከምቶም ትሸዓተ ኣሕዋታ 

ጥዕይቲ’ኳ እንተተወልደት፡ ብሰንኪ ፖልዮ 
ግና ኣብ እንግደዓኣ፡ የማነይቲ ኢዳን 
እግራን ሰንከለት። ወለዲ እልልታ ትምህርቲ 
ስለዝሓገዙዋን ክደጋገፉዋ ምኽኣሎምን 
ከኣ እቲ ዝዓበየ ብልጫ ንእልልታ ኮይኑ 
ክትመሃር ከኣለት። ካብ 1ይ ክሳዕ 5ይ ኣብ 
ቤት ትምህርቲ ዓደምዘማት፡ 6ይን 7ይን ኣብ 
ሰላዕ ዳዕሮ፡ 8ይን 9ይን ኣብ ኣሰመራ ቤት 
ትምህርቲ ሓላይ፡ 10ይን 11ን ድማ ኣብ 

ቤት ትምህርቲ ቅድስቲ ማርያም ተማህረት።
እልልታ ወላ’ኳ ኣብቲ ፈለማ ብዙሕ 

ክትንቀሳቐስ ዘጸግማ እንተነበረ፡ ነቲ ጎቦን 
ቁልቁለትን ዝዓብለሎ መንገዲ ቤት ትምህርታ 
ማዕረ’ቶም ጥዑያት ክትመላለሶም ምኽኣላ፡ 
ማዕረ ክንደይ ህርፋንን ሃረርታን ትምህርቲ 
ነይሩዋ ዝሕብር’ዩ። ብፍላይ ኣብ 6ይ ክፍሊ 

መንገዲ ትምህርቶም ልዕሊ’ቲ ኣቐዲማ ዝነበረቶ 
ቤት ትምህርቲ ዓቐብን ዝጸንከረን ብምንባሩ፡ 
ኣብ ሰላዕ ዳዕሮ ምስ ዝቕመጡ ስድራቤታ 
ክትጽጋዕ ተነጊርዋ’ኳ እንተነበረ፡ ምእንቲ 
ርእሳ ክትክእል ነቲ ሓሳብ ኣይተቐበለቶን። 
ማዕረ ብጾታ ክትከዉን ድማ ንጉሆ ተንሲኣ 
ንጉዕዞኣ ትፍልሞ ከምዝነበረት ተዕልል። 
እዛ ‘ስንክልና ኣብ ኣእምሮ’ምበር ኣብ 

ኣካል ኣይኮነን’ ዝብል ኣተሓሳስባ ሒዛ 
ዝዓበየት እልልታ፡ ቀዳማይ ክፍሊ ምስ 
ኣተወት ብሳላ’ቲ ኣቦኣ ኣብ ገዛ ዝገበረላ 
ሓገዝ፡ መማህራና ብልሓ ተዓዚቦም ካብ 
ቀዳማይ ናብ ሳልሳይ ክፍሊ ከንጥርዋ’ዮም 
ወሲኖም። ሳልሳይ ክፍሊ መሊኡ ስለ 
ዝጸንሐ ግና ኣብ ካልኣይ ክፍሊ ኣተወት። 
ክሳዕ ትምህርታ እትውድእ ድማ ብዘይካ 
ኣብ ታሽዓይ ክፍሊ ኣብ ዝተረፈ ዘዕግብ 
ውጽኢት እናኣመዝገበት ትምህርታ 
ዛዘመት። እንተኾነ ማትሪክ ክትሓልፍ 
ብዘይምኽኣላ ናብ ዩኒቨርስቲ ክትኣቱ 
ኣይከኣለትን። 
እልልታ ተማሃሪት እንከላ ኣብ ማሕበር 

መንእሰያት ትነጥፍ ብምንባራ፡ ኣብ 
ሃማመተኤ ንኡስ ዞባ ሰሜናዊ ምብራቕ 
ከም ምክትል ሓላፊት ንኡስ ዞባ ኮይና 
ንሽድሽተ ኣዋርሕ ሰሪሓ’ያ፡ ብድሕሪኡ 
ንዕቱብነታ ብምርኣይ ኣብ ጁንየር ክለብ 
እትርከብ ቤት- ንባብ ከም ላይብረርያንን 

ኣካያዲት ስራሕን ኮይና ንዓሰርተ ዓመታት 
ክትሰርሕ ጸኒሓ። 
ኣብዚ ናይ ዓሰርተ ዓመት ናይ ቤት 

ንባብ ናይ ስራሕ ተመክሮኣ ድማ፡ 
ማእለያ ዘይብሎም መጻሕፍቲ ከተንብብ 
ከምዝበቐዐትን ማንም ክምጥወልካ ዘይክእል 
ብዙሕ ፍልጠት ከምዝረኸበት ትገልጽ 
እልልታ። 
እልልታ ብዘይካ’ቲ ኣካድያማዊ ትምህርታ 

ከም ትምህርቲ ኮምፒተር፡ ኣካውንቲንን(ስነ-
ሕሳብ) ስነ-ፍልጠት ቤት ንባብ ዝኣመሰሉ 
ዝተፈላለዩ ተወሰኽት ኮርሳት ወሲዳ’ያ። ካብ 
ግንቦት 2014 ኣትሒዛ ድማ ኣብ ESMG 
ከም ተሓዚት ገንዘብ ኮይና ትሰርሕ ኣላ። 
ከም ተወሳኺ’ዉን ዝተፈላለዩ ኢደ ስረሓት 
ክትሰርሕ ትኽእል’ያ፡ ኣብ መጻኢ በዚ 
ሒዛቶ ዘላ ሞያ ክትዓብን ናብራኣ ብተዓጻጻፊ 
ከተመሓይሽን ብምሉእ ተስፋ ትሕብር።
እልልታ ኣብዚ እዋን ብሰንኪ ፖልዮ 

ስንክልና ኢድን እግርን ዘለዎም ሰባት 
ዝጥርንፍ ማሕበር ምትሕግጋዝ ስንኩላን 
ብርሃን ኣባል እያ። እዚ ማሕበር’ዚ ንኸምኣ 
ዝኣመሰሉ ብፍላይ ንደቀንስትዮ ዓቢ 
ሕገዝ ከምዝገብር እልልታ ትገልጽ። ኣብ 
መጠረሽታ ሕብረተሰብ ንስንኩላኑ ድንጋጸ 
ዘይኮነስ ምትሕጋዝ ከምዘድልዮም ፈሊጡ 
ከም ምሉኣት ሰባት ገይሩ ክሕዞም ባይታ 
ከንጽፈሎምን እልልታ ትላቦ።  

ስፖርት
ሃብቶም ጸጋይ

ባሕቲ መስከረም ዝጀመረ ውድድር 
ሓይልታት ምክልኻል ኤርትራ ብዉዕዉዕ 
መንፈስ ይቕጽል ኣሎ።
 ሎሚ ዓርቢ  ናይዚ ዓመት ውድድራት 

ኩዕሶ ሰኪዐት ክጅመር እዩ። ካብ ሰዓት 8፡
00 ቅ.ቀ ናይ መኽፈቲ ግጥም ኣብ መንጎ 
ሓሬናን ሳዋን ኣብ ሜዳ ግራንድ ሆቴል ከረን  
ክካየድ እዩ። ኣሰልጣኒ ሓሬና ሽደን ተኽላይ 
ነቲ ግጥም ኣመልኪቱ ኣብ ዝሃቦ ቃል፡“ዓመት 
ምሉእ ኣብ ውድድራት ኩዕሶ ሰኪዐት ዞባ 
ማእከል ክንነጥፍ ኢና ጸኒሕና፡ ምናልባት 
ተጻወትና ሓደስቲ መንእሰያት ብምዃኖም 
እዚ ውድድር ክሕድሶም ይኽእል እዩ፡ ኮይኑ 
ግን ነዚ ኣንጻር ሳዋ እንገብሮ ናይ መኽፈቲ 
ግጥም ከም ንዕወተሉ እየ ዝኣምን።” ይብል። 
ንሱ ንከም ብእምነት ማና ዝኣመሰሉ ናይ 
90 (ኣጥቃዕቲ)  ተጻወትቲ ሒዙ ኣብዚ 
ውድድር ብሓፈሻ ኣንጻር ሳዋ ድማ ብፍላይ 
ከምዝዕወት ኣረዲኡ።
ኣሰልጣኒ  ማእከል ስልጠና (ሳዋ) ኣቤል 

ኣፈወርቂ ብወገኑ “ ኣብ ዝሓለፉ ዓመታት 
ኣብ ውድድር ኩዕሶ ሰኪዐት ኣብ መንጎ 
ጋንታታት ሰፊሕ ናይ ብቕዓት ፍልልይ 
ኔሩ’ዩ” ድሕሪ ምባል፡“ ኣብዚ እዋን’ዚ 
ግን ደረጃ ጋንታታት ተመጣጣኒ እናኾነ 
ይመጽእ ብምህላዉ ኣብዚ ዓመት ሓያል 
ውድድር ክርአ እዩ ዝብል ትጽቢት ኣለኒ፡  
ጋንታና ከኣ ሓንቲ ካብተን ተወዳደርቲ 
ጋንታታት ከምእትኸውን እምንቶይ ኢዩ።” 
ኢሉ። ንሱ ኣንጻር ሓሬና ኣብ ዝካየድ ናይ 
መኽፈቲ ግጥም ከም ሙሴ ትኩእ (ኣብ 
ሻምፕዮን ዞባ ማእከል ኮኾብ ኣመዝጋቢ 
ብምዃን ዝተሸለመ) ዝኣመሰሉ ተጻወትቱ 
ሒዙ ተዓዊቱ ከምዝወጽእ እምንቶኡ ኢዩ።
ድሒረን ግጥመን ዘካይዳ በኒፈርን 

መኸተ እየን። እዘን ጋንታታት ካብ ቀረባ 

ኣብ 2016 ኣብ ፈረንሳ ንዝካየድ ዋንጫ 
ሃገራት ኤውሮጳ መጻረዪ ግጥማት ንምክያድ 
ዝሸባሸባ ዘለዋ ሃገራት ኤውሮጳ መዳለዊ 
ዝኾነን ምሕዝነታዊ ጸወታታት ዝሓለፈ ሮቡዕ 
ኣካይደን። ሃገራዊት ጋንታ ኣርጀንቲና ናብ 
ጀርመን ተጓዒዛ ዘካየደቶ ጸወታ ድማ፡ እቲ 
ዝለዓለ ግምት ዝተዋህቦ ናይቲ ምሸት ዝደመቐ 
ግጥም’ዩ ነይሩ። እዘን ክልተ ሃገራት ቅድሚ 
ክልተ ኣዋርሕ ኣብ ስታድዩም ማራካና ኣብ 
ዝተኻየደ ናይ ፍጻመ ግጥም ዋንጫ ዓለም 
2014 ተራኺበን ምንባረን ይዝከር። ኣብቲ 
ግጥም ጀርመን 1-0 ተዓዊታ ሻምፒዮን 

ግጥማት ተንስ 
ባይታ ኣብ ኣጋ 

ምዝዛሙ
ኣብ ኒው ዮርክ- ኣሜሪካ ዝካየድ ዘሎ 

ውድድር ተኒስ ባይታ “ዩኤስ ኦፐን” ኣብ ኣጋ 
ምዝዛሙ በጺሑ። ዛጊት ክሳብ ትማሊ ምሸት 
ኣብ ዝተኻየዱ ጸወታታት ቁጽሪ ሓደ ብሉጽ 
ተጻዋታይ ዓለምና ሰርብያዊ ኖቫክ ጆኮቪች 
ናብ ግጥም ፍርቂ ፍጻመ ምሕላፉ ኣረጋጊጹ 
ኣሎ። ንስዊዘርላንዳዊ ቁጽሪ ሰለስተ ብሉጽ 
ተጻዋታይ ዓለም ዝኾነ ስታኒስላስ ዋውሪንካ 
ዝረትዐ ጃፓናዊ ኒሺኮሪ ድማ፡ ንፈለማ ግዚኡ 
ናይ ግጥም ፍርቂ ፍጻመ ናይ ግራንድ ስላም 
ውድድር ብምስጋር ኣንጻር ጆኮቪች ክገጥም 
ኢዩ። ንዝተረፋ ናይ ፍርቂ ፍጻመ ጸወታ 
ቦታታት ንምውሳድ ከኣ ቁጽሪ ክልተ ብሉጽ 
ተጻዋታይ ሮጀር ፈደረር ኣንጻር ፈረንሳዊ 
ሞንፊስ ክገጥም ኢዩ። 
ኣብ ናይ ደቂ ኣንስትዮ ውድድራት፡ 

ክትዕወት ልዑል ግምት ዝተዋህባ ኣመሪካዊት 
ሰሬና ዊሊያምስ ናብ ግጥማት ፍርቂ ፍጻመ 
ክትሓልፍ ከላ፡ ብካልኣይ ደረጃ ናይ ምዕዋት 
ግምት ዝተዋህባ ሩስያዊት ማሪያ ሻራፖቫ ግና 
ብዴነማርካዊት ዎዝኒያኪ ካብቲ ውድድር 
ተገሊፋ። ሓደ ካብ ውድድራት ግራንድ ስላም 
ዝኾነ “ዩ ኤስ ኦፐን” ዝመጽእ ሰንበት ክዛዘም 
ኢዩ።

ብተወሳኺ. . .
- ኣሰልጣኒ ማንቸስተር ዩናይትድ 

ልዊ ቫን ጋልን ሓድሽ ኣባል እታ ክለብ 
ተኸላኻላይ ዳይሊ ብሊንድን ናይ 
2014 ዝበለጹ ስፖርተኛታት ሆላንድ 
ኮይኖም ተረቚሖም። ንሃገራዊት ጋንታ 
ሆላንድ ኣብ ዋንጫ ዓለም 2014 
ሳልሳይ ደረጃ ክትሕዝ ዘብቅዓ ምኩር 
ኣሰልጣኒ ቫን ጋል ዝበለጸ ሆላንዳዊ 
ኣሰልጣኒ ዝብል ክብሪ ክረክብ ከሎ፡ 
ምስ ክለብ ኣያክስ ንክልተ ተኸታተልቲ 
ዓመታት ሻምፒዮን ዝኾነ ብሊንድ ድማ ኣብታ ክለብን ምስ ሃገራዊት ጋንትኡን ብዘርኣዮ 
ብሉጽ ብቕዓት ናይ 2014 ዝበለጸ ሆላንዳዊ ተጻዋታይ ተባሂሉ ተሰይሙ። 

- ኣብ ናይ መወዳእታ ሰዓታት መስኮት ምስግጋር ተጻወትቲ ንእንግሊዛዊ ዳኒ ወልባክ 
ዝጸንበረት ኣርሰናል ኣብ ውድድር ፕ/ ሊግ ዝቐልጠፈ መስመር ምጥቃዕ ዝወነነት ክለብ 
ከምዝኾነት ተገሊጹ። መርበብ ሓበሬታ ደይሊ መይል ንዘስፈሮ ጽሑፍ ምርኩስ ብምግባር፡ 

ኣብ መስመር ምጥቃዕ ዝጻወቱ ተጻወትቲ 
ኣርሰናል፡ ቲዮ ዋልኮት፡ ኣለክሲስ ሳንቸዝን 
ዳኒ ወልባክን ብዘለዎም ፍጥነት ምስ ካልኦት 
ክለባት ፕ/ሊግ ክነጻጸር እንከሎ ዝያዳ ዝቐልጠፉ 
ከምዝኾነ ይሕብር። እዞም ዝተጠቕሱ ተጻወትቲ 
ኣብ ሜዳ ብሓባር ኣብ ዝስለፉሉ እዋን ድማ፡ 
ዘለዎም ፍጥነት ብምውህሃድ ንመጋጥምቶም 
ኣሸገርቲ ኮይኖም ክቐርቡ ከምዝኽእሉ እቲ 
ሓበሬታ የነጽር። 

- ናብ ቸልሲ ዝተሰጋገረ ፈረንሳዊ ሎሪክ ረሚ 
ኣብታ ሓዳስ ክለቡ ማልያ ቁጽሪ 18 ክለብስ 
ኢዩ። እዚ ዝኾነሉ ምኽንያት ከኣ ረሚ ብክለብ 

ቸልሲ ዝቐረብሉ ናይ ቁጽሪ 9 ማልያ ጠልብ ብምንጻጉ ኢዩ። ናብ ኤሲ ሚላን ንክልተ 
ዓመታት ክጻወት ዝነቕለ ፈርናንዶ ቶረስ ኣብ ቸልሲ ኣብ ዝነበረሉ እዋን ማልያ ቁጽሪ 9 
ይወዲ ምንባሩ ዝዝከር ኮይኑ፡ ኣብታ ጋንታ ዝጥቀስ ኣበርክቶ ከይገበረ ምጽንሑ ይፍለጥ። 
ረሚ ድማ ተመሳሳሊ ኩነታት ከይገጥሞ ብምስጋእ ነታ ቁጽሪ 9 ዝተለጠፋ ማልያ ክለብ 
ቸልሲ ንምውዳይ ምእባዩ ተገሊጹ። 

- ዝሓለፈ ዓመት ካብ ሰቪያ ናብ ማንቸስተር ሲቲ  ዝመጸ ስጳኛዊ ኣጥቃዓይ ኣልቫሮ 
ነግረዶ፡ ምስ ሻምፒዮን ክለባት እንግሊዝ ማንሲቲ ንሓደ ዓመት ድሕሪ ምጽዋቱ፡ ብመልክዕ 
ልቓሕ ናብ ካልእ ስጳኛዊት ክለብ - ማለት ናብ ቫለንሲያ ብምምርሑ ኣዝዩ ከምዝተሓጎሰን 
ምስ ሃገራዊት ጋንትኡ ናይ ምስላፍ ዕድሉ ክሰፍሕ ትጽቢት ከምዘለዎን ኣብሪሁ።

ጀርመን 2-4 ኣርጀንቲና

 ኣሰልጣኒ ማርቲኖ

ዓለም ብምዃና ከኣ ናብቲ ናይ ረቡዕ ጸወታ 
ንፋልማይ ግዚኣ ኣርባዕተ ኮኾብ ዝተወቀጦ 
ማልያ (ኣርባዕተ ግዜ ተዓዋቲት ዋንጫ ዓለም 
ብምዃና) ለቢሳ ኢያ ተጻዊታ። ኣብቲ ሓድሽ 
ኣሰልጣኒ ኣርጀንቲና ታታ ማርቲኖ ብዘይ ሓለቓ 
ጋንትኡ ሊዮነል መሲ ዝገጠመሉን ዝኸበረ 
ተጻዋታይ ፕ/ሊግ ኣከፋፋሊ ዲ ማሪያ ደሚቑ 
ዘምሰየሉን ጸወታ፡ ኣርጀንቲና 4-2 ብምዕዋት 
ሕኒኣ ፈዲያ። ዲ ማሪያ ኣብቲ ግጥም ንሰለስተ 
ሸቶታት ክህንድስ ከሎ ንዝተረፈት ራብዓይቲ 
ድማ ባዕሉ ከመዝገብ ክኢሉ። በቲ ዘርኣዮ 
ብቕዓት ዝተመሰጠ ኣሰልጣኒ ታታ ማርቲኖ፡ 

“ዲ ማሪያ ሓደ ካብቶም ብሉጻት ሓሙሽተ 
ተጻወትቲ ዓለም ኢዩ” ክብል መጒሱዎ። 
ብኻልእ ወገን ዋይን ሩኒ ቀዋሚ መዝነት 

ሓለቓ ጋንታ ኣብ ዝተረከበሉ ጸወታ ብርክት 
ዝበሉ መንእሰያት ተጻወትቲ ዘሰለፈት ሃገራዊት 
ጋንታ እንግሊዝ ንመዘናኣ ኖርወይ 1-0 ኣሰኒፋታ። 
ነታ እንኮ ሸቶ፡ ዋይን ሩኒ’ዩ ብፍጹም ቕላዕ ኢዩ 
ኣመዘጊቡዋ። ኣብቲ ብዙሕ ናይ ሸቶ ፈተነታት 
ዘይተንጸባረቖ ዘይመሳጢ ጸወታ ተጻዋታይ 
ሊቨርፑል ስተርሊን ዝሓሸ ምንቅስቓስ ኣርእዩ። 
ሓለቓ ጋንታ ሩኒ በታ ሸቶ ተሓጊዙ ንብዝሒ 
ቁጽሪ ኣህጉራዊ ሸቶታቱ ናብ 41 ኣበሪኹዎ 
ይርከብ። ነቲ ብቦቢ ቻርልቶን ተታሒዙ ዘሎ 
ሪኮርድ ሃ/ጋንታ እንግሊዝ ክመዓራረ ድማ 
ሸሞንተ ሸቶታት ጥራይ የድልዮ ኣሎ። 
ኣብ ካልእ ተመሳሳሊ ጸወታታት ናብ ቸክ 

ዘመርሐት ኣመሪካ ኣብ ልዕሊ ሃገራዊት ጋንታ 
ቸክ ሪፓብሊክ 1-0 ተዓዊታ። ንዖማን ዝዓደመት 
ኣየርላንድ ከኣ ናይ 2- 0 ዓወት ብምምዝጋብ 
ነቲ ዝመጽእ ሰሙን ዝፍልም ናይ መጻረዪ 
ግጥማት ተዳልያ ኣላ። እቲ ናይ ምሕዝነታዊ 
ጸወታታት ትማሊ ሓሙስ’ውን ኣብ ብርክት 
ዝበላ ከተማታት ቀጺሉ ኣምስዩ። ስጳኛ ኣንጻር 
ፈረንሳ፡ ሆላንድ ኣንጻር ኢጣልያ ከምኡ ድማ 
ብራዚል ኣንጻር ኮሎምቢያ ገለ ካብቶም ትማሊ 
ምሸት ዝተኻየዱ ረዘንቲ ግጥማት ኢዮም።

ውድድራት ሓይልታት ምክልኻል
ዓመታት ተወዳዳርነተን እናዕበያ ዝመጻ እየን። 
ነዚ ውድድር ኣመልኪቱ ኣሰልጣኒ በኒፈር 
ኣብርሃም ሃይለ፡ “ኣብ ዞባ ማእከል ንሽዱሽተ 
ኣዋርሕ ኣብ ዝተፈላለዩ ውድድራት ክንሳተፍ 
ብምጽናሕና  ጽቡቕ ውህደት ኣለና” ይብል። 
ብምቕጻል ድማ “ ኣብዚ ውድድር ዋላ’ኳ 
ዋሕዲ ተጻወትቲ እንተለና ተወዳደርቲ ኢና፡ 
ኣብዚ ሎሚ ኣንጻር መኸተ እነካይዶ ግጥም 
ካብ መኸተ ንላዕሊ ኣብ ውድድር ብምጽናሕና 
ከኣ ከምእንዕወተሉ እየ ዝኣምን፡ ምኽንያቱ ከም 
በዓል ሳሚ፡ መስዑድን ካልኦትን ዝኣመሰሉ 
ተጻወትና ኣብ ጽቡቕ ኩነታት ስለ-ዝርከቡ” 
ኢሉ።
 ናይ መኸተ መዘናኡ ሚኪኤል ተወልደ 

(ጆርዳን) ብግደኡ “ቅድሚ ክልተ ዓመታት 
ተጻወትና ብዝነበሮም ውሽጣዊ ድልየትን ናይ 
ዓወት መንፈስን ካብ ግምት ወጻኢ  2ይ ደረጃ 
ክንሕዝ ክኢልና።” ድሕሪ ምባል ኣስዒቡ “ 
ሎሚ ገለ ገለ ተጻወትቲ ጎዲሎምና ኣለው፡ 
ይኹን እምበር ተወዳዳርነትና ከም ቀደሙ 
ብምህላው ኣብዚ ናይ ጽባሕ ግጥም ንበኒፈር 
ብምስዓር ጉዕዞና ክንጅምር ኢና “ ኢሉ።

ዓርቢ ሓሙሽተ መስከረም ኣብ ሰዓታት 
ድሕሪ ቀትሪ ግጥማት ኩዕሶ እግሪ ክቕጽል 
ኢዩ ።መኸተ ኣንጻር ሽዑላ ካብ ሰዓት 2፡00 
ክገጥማ ከለዋ ፡ ሓሬና ኣንጻር ሳዋ ድማ ካብ 
ሰዓት 4፡00 ጀሚረን ጸወተአን ከካይዳ’የን።  
ኣሰልጠንቲ እዘን ክለባት ነቲ ዘካይድኦ ግጥማት 
ኣመልኪቶም ኣብ ዝሃቡዎ ርእይቶ ነቲ 
ግጥም ንምዕዋት ዘድሊ ምድላዋት ኣካይዶም 
ከምዘለዉ ዝገልጽ ኢዩ።
      ኣሰልጣኒ ሻምፕዮን ዝሓለፈ ውድድር  

መኸተ ቢኒያም ፍሰሃጽዮን (ሸቃ) ነቲ ናይ 
ዝሓለፈ ውድድር ዝነበረ ክብሮም ንምዕቃብ 
ከምዝቃለሱ ብምሕባር  ኣብቲ ግጥም ሜላ 
ኣሰላልፋ 4-2-3-1 ከምኡ ድማ 4-4-2 
ከምዝጥቀሙ ኣብሪሁ። ናይ ሽዑላ መዘንኡ 
ገዛኢ ገብረኣብ ብወገኑ ‘’ናብዚ ውድድር  
ቀሪብናያ ዘለና ጋንታ ብሓደስቲ  ተጻወቲ 
ዝተመልአት’ያ” ድሕሪ ምባል ኣብ ዘካየድዎም 
ምሕዝነታዊ ግጥማት ብምዕዋቶም  ኣብ ጽቡቕ 
ኩነታት ከም ዘለው ኣረዲኡ።
 ድሒረን ግጥመን ዘሰላስላ ሓሬና ኣንጻር 

ሳዋ እየን።  ኣሰልጣኒ ሓሬና ኣቶ ኣፎም ሃይለ 
(ወዲ ሃይለ) “ኣብ መኽፈቲ ግጥም ኣንጻር 
በኒፈር ዘመዝገብናዮ ዓወት ሞራል ተዓወትና 
ኣበሪኹዎ ኣሎ” ይብል። 

ኣፎም ሃይለ

ሚኪኤል ተወልደ

ተመስገን ተስፋልደት

ኣቤል ኣፎርቂ

ኣብርሃም ሃይለ

ገዛኢ ክብረኣብ

ሽደን ተኽላይ

  ኣሰልጣኒ ሳዋ ተመስገን ተስፋልደት (ኣባቴ) 
ብግዲኡ “ተጻወትና ነዚ ውድድር ሓደስቲ’ኳ 
እንተኾኑ ብዘለና ዓቕሚ በዳህቲ ከምእንኸውን 
እየ ዝኣምን” ክብል ገሊጹ።ቀጺሉ ድማ “ ኣብዚ 
ሎሚ ኣንጻር ሓሬና እነካይዶ ግጥም  ናይ 
ኣንጻር ጋንታ ስልቲ ዘምክን ሜላ ተጠቒምና  
ክንዕወተላ ኢና” ክብል የረድእ።

ጨ/ዜና/መ/ሓ/ጎ/ሚኒ/ምክልኻል 
ከረን

ብርሃነ ምሕረትኣብ

ኣብ ሰሜናዊ ዒራቕ፡ ዓሰርተታት 
ሰባት ብጃምላ ዝተቐብሩሉ ጋህሲ 
ከምዝረኸበ ሰራዊት’ታ ሃገር 
ሓቢሩ።
እቲ ጋህሲ፡ ኣብቲ እስላማዊት 

ሃገር ንምምስራት ዝዋግኡ 
ዕጡቓት ዝቆጻጸርዎ ዝነበሩ 
ዞባ ኩርዲስታን ከምዝጸንሐ’ዩ 
መግለጺ ሰራዊት ዒራቕ ገሊጹ። 
ኣብቲ ቦታ ብውሕዱ 24 ሬሳታት 
ከምዝጸንሐን እቶም ግዳያት በቶም 
ዕጡቓት ተጨውዮም ዝተቐትሉ 
መራሕቲ መካይን ከምዝኾኑን 
እቲ መግለጺ ኣነጺሩ።
እቶም ዕጡቓት ቅድሚ 

ሓሙሽተ ኣዋርሕ ኣስታት 
30 መራሕቲ ዓበይቲ መካይን 
ጨውዮም ከምዝነበሩ’ዩ ዝግለጽ። 
እቶም ዕጡቓት፡ ብተደጋጋሚ 
እዋን ጃምላዊ ቅትለት እናፈጸሙ 
ዘርኢ ኣሳእል ብመገዲ መራኸቢ 
ብዙሃን ከምዝፍኖ ይፍለጥ። 
ኣብ ልዕሊኦም ካብ ነፈርቲ 

ኲናት ኣመሪካን ሰራዊት 
ዒራቕን ተሪር መጥቃዕትታት 
ኣብ ዝፍነወሉ ዘሎ እዋን፡ ንገለ 
ተቖጻጺሮሞ ዝነበሩ ከባቢታት 

ዕጡቕ ጉጅለ ቦኮ-ሓራም ኣብ ሰሜናዊ 
ምብራቕ ናይጀርያ ኣብ ልዕሊ ሰራዊት’ታ 
ሃገር ብዝወልዖ መጥቃዕቲ፡ ኣስታት 26 
ሽሕ ህዝቢ ተመዛቢሉ ከምዝርከብ ሰብ 
መዚ’ታ ሃገር ሓቢሮም።
ብመሰረት ሓበሬታ ፕረስ ቲቪ፡ እቲ 

ዕጡቕ ሓይሊ ዝሓለፈ ሰሉስ’ዩ ንከተማ 
ባማ ንምቁጽጻር ኣብ ዘካየዶ መጠነ ሰፊሕ 
መጥቃዕትን ብሰራዊት ናይጀርያ ኣብ 
ዝተዋህበ ግብረመልስን ኣሽሓት ሰባት 
ግዳይ ሞትን መቑሰልትን ኮይኖም።
ኣብ ጎደናታት’ታ ከተማ ሓያሎ 

ሬሳታት ተዛሕዚሑ ከምዝረአን፡ 
ዕጡቓት’ቲ ጉጅለ ሬሳታት ከይቅበር 
ከምዝኸልከሉን እቲ ሓበሬታ ብተወሳኺ 
ኣፍሊጡ። 
ከተማ ባማ ኣብ ዞባ ቦርኖ ብዕብየታ 

ብኻልኣይ ደረጃ እትስራዕ ኮይና፡ 
ኣሽሓት ነበርቲ ከምዝነበርዋ እቲ ጸብጻብ 
የመልክት። ኣብቲ ኣብ መንጐ ቦኮ 
ሓራምን ሰራዊት ናይጀርያን ኣብታ 
ከተማ ኣብ ዝተኻየደ መጥቃዕቲ ብዙሓት 
ነበርቲ ኣባይቶም ገዲፎም ከምዝሃደሙን 
ብዘይ መግብን መጽለልን ኣብ ሓደጋ 

ኣብ ብሪጣንያ ተኣኪቦም ዘለዉ 
መራሕቲ ሃገራት ኪዳን ሰሜን ኣትላንቲክ 
-ኔቶ፡ ሩስያ ኣብ ዩክሬን ተካይዶ 
ከምዘላ ዝገለጽዎ ምትእትታው ደው 
ምስዘይተብል ኣብ ልዕሊኣ ተወሳኺ 
ጸቕጢ ከምዝገብሩ ኣጠንቂቖም።
ኣብቲ ኣኼባ ዝሳተፉ ዘለዉ መራሕቲ 

ኔቶ፡ ሩስያ ንዕጡቓት ተቓወምቲ መንግስቲ 
ዩክሬን ወተሃደራዊ ሓገዛት ከምእትገብርን፡ 
ሰራዊታ ናብቲ ዞባ ከምዘእተወትን’ዮም 
ዝኸሱ። ሩስያ ኣካይዳኣ ምስዘይትቕይር 
ድማ ኣብ ልዕሊኣ ተወሳኺ እገዳታት 
ክውስኑ ከምዝኽእሉ የነጽሩ። 
ቢቢሲ ከምዝሓበሮ፡ ኣብ ብሪጣንያ 

ዝካየድ ዘሎ ኣኼባ መራሕቲ ሃገራት 
ኔቶ ቀንዲ ኣጀንዳኡ ብዛዕባ ቅልውላው 
ዩክሬን ምዝታይ ኮይኑ፡ ድሕሪ ምብቃዕ 
ዝሑል ኲናት ዛጊት ዝዓበየ ምትእኽኻብ 
ዝተራእየሉ ምዃኑ ተፈሊጡ።
ኣብቲ ናይ ክልተ መዓልቲ ኣኼባ፡ 

ኣብ ሃገራት ምዕራብ ኣፍሪቃ 
ብዘስፋሕፍሕ ዘሎ ሕማም 
ኢቦላ፡ ዝሞቱ ሰባት ቁጽሪ 1900 
ከምዝበጽሑ ውድብ ጥዕና ዓለም 
ገሊጹ። ብመሰረት መግለጺ ናይቲ 
ውድብ፥ በቲ ቀዛፊ ሕማም ናይ 
ዝተለኽፉ ሰባት ቁጽሪ’ውን 3500 
በጺሑ’ሎ። 
ቫይረስ ኢቦላ ኣብ ጊኒ፡ ሰራልዮንን 

ላይበርያን ብዙሓት ሰባት ግዳይ 
ሞትን ሕማም ክገብር እንከሎ፡ 
ኣብ ናይጀርያውያን ገለ ሰባት በቲ 
ቫይረስ ተለኺፎም ከምዘለዉ’ዮም 
ጸብጻባት ጥዕና ዘነጽሩ። ብተወሳኺ 
እቲ ሕማም ኣብ ደሞክራሲያዊት 
ሪፓብሊክ ኮንጎ ተኸሲቱ ምህላዉ’ዩ 
ዝግለጽ። 
ውድብ ጥዕና ዓለም ነቲ ኣሻቓሊ 

ዒራቕ፡ ግዳያት ብጃምላ ዝተቐብሩሉ ጋህሲ ተረኺቡ

ክገድፍዎ ከምዝተገደዱ 
ምንጭታት ዒራቕ የመልክቱ።
እቶም ንኻልኣይ ኣመሪካዊ 

ጋዜጠኛ ከምዝሰየፉ ዝገልጹ 
ዕጡቓት፡ ኣቐዲሞም 
ንዝማረኹዎም ኣስታት 250 
ወተሃደራት ዒራቕ ብጃምላ 
ከምዝቐተሉ ዝገልጽ ጸብጻባት 
ከምዘሎ ይንገር። 
እቲ ኣብ ሶርያን ዒራቕን 

እስላማዊት ሃገር ንምምስራት 
ዝዋጋእ ዘሎ ጉጅለ፡ ፈለማ 
ንመንግስቲ ሶርያ ንምዕላው 
ብምትሕብባር ኣመሪካን 
ካልኦት ምዕራባውያን ሃገራትን 

ዝተመስረተ ኮይኑ፡ ብብሪጣንያ፡ 
ስዑዲ ዓረብን ቐጠርን 
ከምዝድገፍ’ያ ሶርያ ትኸስስ። 
ሓያሎ ዜጋታት ብሪጣንያ ዝኾኑ 
ዕጡቓት ድማ ምስቲ ጉጅለ 
ተጸንቢሮም ከምዘለዉ ይንገር።
ድሒሩ እቲ ጉጅለ፡ ንሰፊሕ 

ከባቢታት ዒራቕ ብምቁጽጻር 
ኣብ ርእሲ’ቲ ብመንግስቲ 
ኣመሪካ ዝተመስረተ መንግስቲ 
ዒራቕ ዝዓበየ ስግኣት 
ከምዝፈጠረ ይፍለጥ። እቲ ጉጅለ 
ኣቐዲሙ ጅሆ ንዝሓዞም ክልተ 
ኣመሪካውያን ጋዜጠኛታት 
ከምዝሰየፎም’ዩ ዝሕብር።

ናይጀርያ፡ ብውግእ ሓድሕድ 26 ሽሕ 
ሰባት ተመዛቢሎም

ከምዝርከቡን ሰብ መዚ ናይጀርያ 
ሓቢሮም።
ንከተማ ባማ ምሉእ ብምሉእ 

ከምዝተቖጻጸራ ዝገልጽ ቦኮ-ሓራም፡ 
ዝቕጽል ዕላማኡ ንርእሰ ከተማ ናይቲ ዞባ 
ዝኾነትን ልዕሊ ክልተ ሚልዮን ነበርቲ 
ዘለውዋን ከተማ ማይዱጉሪ ምጥቃዕ 
ከምዝኸውን’ዩ ዝእንፍት። 
እቲ ጉጅለ ኣብ ዞባ ቦርኖ ሰፊሕ 

ቦታ ተቖጻጺሩ ምህላዉን ኣብቲ 
ዝተቖጻጸሮ ከባቢታት ሃይማኖታዊ ስርዓት 
ከምዝመስረተን ይግለጽ። ዕጡቓት 
ቦኮ ሓራም ዝሓለፈ ሚያዝያ ካብ ኣብ 
ኣሕዳሪት ቤት ትምህርቲ ዞባ ቦርኖ 
ዝጨወይወን ልዕሊ 200 ደቀንስትዮ ዛጊት 
ኣበይ ከምዘእተውወን ዝፍለጥ ነገር የለን።
ብኻልእ ወገን፡ ሰራዊት ናይጀርያ 

ትማሊ ኣብ ዘውጸኦ መግለጺ፡ ከተማ ባም 
ምሉእ ብምሉእ ኣብ ትሕቲ ቦኮ-ሓራም 
ከምዘይወደቐት ኣፍሊጡ። ገለ ክፋል 
ናይታ ከተማ ኣብ ኢዱ ከምዝርከብ ዝገልጽ 
ሰራዊት ናይጀርያ፡ ነታ ከተማ ዳግማይ 
ምሉእ ብምሉእ ኣብ ሒደት መዓልታት 
ከምዝቆጻጸራ የፍልጥ።

ኮይኑ ዘሎ ኢቦላ ንምቅላስ ለገስቲ 
ሃገራት ልዕሊ 600 ሚልዮን ዶላር 
ሓገዝ ክገብራ ይጽውዕ። ቫይረስ 
ኢቦላ ብኣካላዊ ምትንኻፍ ጥራይ 
ካብ ሰብ ናብ ሰብ ናይ ምትሕልላፍ 
ባህሪ ስለዘለዎ ንምቁጽጻሩ ዝኸፍአ 
ከምዝገብሮ ክኢላታት ውድብ ጥዕና 
ዓለም ይገልጹ።
                       *** 
መራሒ ኣልቃዒዳ ኣይማን ኣል-

ዛዋህሪ ድሕሪ ዝዘርገሖ መልእኽቲ፡ 
ህንዲ ሓይልታት ጸጥታኣ ኣብ ዝለዓለ 
ተጠንቀቕ ክጸንሑ ኣዚዛ። ኣልዛዋህሪ 
ኣብ መልእኽቱ፡ ኣልቃዒዳ ኣብ 

ህንዲ ዝዓበየ ሃይማኖታዊ ዕጡቕ 
ክኸውን ከምዘለዎ’ዩ ዝገልጽ። 
ኣብቲ ናይ 55 ደቒቕ መልእኽቲ 

ቪድዮ፡ ኣይማን ኣል-ዛዋህሪ 
ኣብ ዞባታት ኣሳም፡ ጉጃራትን 
ካሽሚርን ዝርከቡ ሰዓብቲ ምስልምና 
ህንዳውያን ኣንጻር መንግስቲ’ታ 
ሃገር ክለዓሉ ዝጉስጉስ መልእኽቲ 
ከምዘመሓላለፈ ተሓቢሩ። 
ድሕሪ’ቲ መልእኽቲ፡ ሓይልታት 

ጸጥታ ህንዲ ኣብ ኩሉ ከባቢታት’ታ 
ሃገር መጥቃዕቲ ከይፍጸም ብንቕሓት 
ይከታተሉ ምህላዎም ምንጭታት’ታ 
ሃገር ኣረዲኦም። ኣብ ህንዲ ኣቐዲሙ 
ኣብ መንጎ ሰዓብቲ ሂንዱን ኣስላምን 
ህይወት ኣማኢት ሰባት ዘጥፈአ 
ግጭት ተላዒሉ ምንባሩ ጸብጻብ 
ቢቢሲ የመልክት።
                        

*** 
ፈረንሳ ምስ ሩስያ ዝነበራ ውዕል 

ብሰንኪ ምትዕንቓፉ ናይ ሓደ 
ቢልዮን ዩሮ ክሳራ ከምዝገጥማ 
ፕረዚደንት’ታ ሃገር ፍራንሷ ኦላን 
ገሊጹ። ብሰንኪ’ቲ ብኤውሮጳዊ 
ሕብረት ኣብ ልዕሊ ሩስያ ዝተወሰነ 
እገዳ፡ ኣብ መንጎ ፓሪስን ሞስኮን 
ኣቐዲሙ ዝተኻየደ መሸጣ ዓበይቲ 
መራኽብ ተሰናኺሉ ምህላዉ 
ይፍለጥ። 
ፈረንሳ ብውሕዱ ሰለስተ ዓበይቲ 

ወተሃደራውያን መራኽብ ካብ ሩስያ 
ንምግዛእ ውዕላት ከምዝኸተመትን 
ብሰንኪ’ቲ ኣብ ዩክሬን ዝተፈጥረ 
ቅልውላው ክሳብ ዝመጽእ ሕዳር 
ተደናጉዩ ከምዝርከብን ጸብጻባት 
ሓቢሮም። መራሕቲ ኣመሪካን 
ብሪጣንያን ነቲ ኣቐዲሙ ኣብ መንጎ 
ፈረንሳን ሩስያን ዝተኻየደ ውዕላት 
ከምዝኾነንዎ’ዩ ዝግለጽ።

***

ዜና ብሓጺሩ

መራሕቲ ኔቶ ንሩስያ የጠንቅቑ
ፕረዚደንት ዩክሬን ፐትሮ ፕሮሸንኮ 
ንኹነታት ሃገሩ ብዝምልከት ንመራሕቲ 
ኣመሪካን ኤውሮጳን መግለጺ ከምዝሃበ እቲ 
ምንጪ ሓቢሩ። ኣብቲ ኣኼባ ዝተረኽቡ 
መራሕቲ ሃገራት ምዕራብ፡ ኪዳን ሰሜን 

ኣትላንቲክ -ኔቶ ኣብ ትሕቲ ዝኾነ ኩነታት 
ኣብ ጎኒ ዩክሬን ከምዝኸውን ብወግዒ 
ምግላጾም ጸብጻብ ቢቢሲ የመልክት።
ኪዳን ሰሜን ኣትላንቲክ - ኔቶ ኣንጻር 

ሩስያ ዝቐንዐ መግለጺታት ኣብ ዝዝርግሓሉ 
ዘሎ እዋን፡ ሩስያ ብወገና ምዕቡል ኣጽዋር 

ዝዓጠቐ ኣሽሓት ሰራዊት ኣብ ምብራቓዊ 
ዶባታ ኣስፊራ ከምዘላ’ዩ ዝግለጽ። ዋና 
ጸሓፊ ኪዳን ሰሜን ኣትላንቲክ - ኔቶ 
ኣንድረስ ራስሙሰን፡ “ፑቲን ዝደቀሰ 
ግጭት ከለዓዕል’ዩ ዝደሊ ዘሎ” ብምባል 
ንፕረዚደንት ሩስያ ከሲሱ።
ኪዳን ኔቶ፡ ኣብቲ ወጥሪ ዝሰፈኖ 

ከባቢታት ምብራቕ ኤውሮጳ፡ ህጹጽ ግብረ-
መልሲ ዝህብ ኣሽሓት ሰራዊት ከዋፍር 
ድሌት ከምዘለዎ ይግለጽ። 
ኣቐዲሙ ኤውሮጳዊ ሕብረት ኣብ 

ልዕሊ ሩስያ ቁጠባዊ እገዳ ከምዝወሰነ 
ዝፍለጥ ኮይኑ፡ እቲ ውሳነ ንቑጠባ’ቲ ዞባ 
ብኣልማማ ዝጎድእ ምዃኑ’ዮም ተንተንቲ 
ዘረድኡ።
ብሰንኪ ጉዳይ ዩክሬን፡ ኣብ መንጎ 

ሃገራት ምዕራብን ሩስያን ድሕሪ ምዝዛም 
ዝሑል ኲናት ዛጊት ዝኸፍአ ወጥሪ 
ተላዒሉ ምህላው ጸብጻባት የመልክቱ።


